
№180-181
(19663-19664) 
30 ҚАРАША, 
ЖҰМА 
2018 ЖЫЛ

1929 ЖЫЛДЫҢ 1 ШІЛДЕСІНЕН ШЫҒАДЫ WWW.SYRBOYI.KZZҚЫЗЫЛОРДА ОБЛЫСТЫҚ ҚОҒАМДЫҚ-САЯСИ ГАЗЕТ

6-бет 

4-бет 

6-бет 

Гүлмира ДІЛДӘБЕКОВА.СБ

2011 жылдың 10 желтоқсанында ҚР Парламенті Сенаты 
депутаттарының бастамасымен «Қазақстан Республикасындағы мере-
келер туралы» ҚР Заңына толықтыру енгізу туралы» заң қабылданған 
болатын. Осының негізінде 2012 жылдан бастап елімізде 1 желтоқсан 
–Қазақстан Республикасының Тұңғыш Президенті күні аталып өтіп 
келеді. 

Тарихқа шегініс жасасақ, 1991 жылдың дәл осы күні 
қазақстандықтар өз таңдауын жасады, еркін елдің болашағын 
Нұрсұлтан Әбішұлы Назарбаевқа сеніп тапсырды. Содан бергі ши-
рек ғасырдан астам уақыт ел таңдауының шын мәніндегі тарихи 
шешім болғанын дәлелдеді. Ел сенімін арқалаған Елбасы әлем кар-
тасында жаңадан пайда болған жас мемлекетті аз жылда әлемдік 
қауымдастыққа танытты.  

Бүгінгі таңда қазақстандықтар барлық жетістікті, әр саладағы сәтті 
қадамдарды Елбасы есімімен тікелей байланыстырады. Еркіндікті 
енді алған сәтте-ақ Семей полигонын жабу, тәуелсіздігіміздің тірегі 
– Астана қаласын салу, Еуропадағы қауіпсіздік және ынтымақтастық 
ұйымына (ЕҚЫҰ) төраға болу, осы ұйымның Астана Саммитін 
өткізіп, Астана Декларациясын қабылдау, 2011-2012 жылдары Ис-
лам Ынтымақтастығы Ұйымына басшылық ету, елордада ЭКСПО 
көрмесін өткізу секілді жетістіктерге Елбасымыздың сындарлы сая-
саты арқасында қол жеткіздік.  

 Қазір тәуелсіз қазақ елінің тарихы жасалды. Ол еркін елдің 
іргетасын қалап, керегесін керіп, шаңырағын көтерген, іргесін 
кеңейткен, оны әлем елдері мойындаған мемлекетке айналдырған Ел-
басы есімімен тығыз байланысты.   

Қазақстан қоғамы егемендік алған алғашқы жылдармен 
салыстырғанда экономика саласында серпінді қадамдар жасап, елеулі 
жетістіктерге қол жеткізді.  

Тұңғыш Президент күні мерекесі – мемлекеттің үстем мерейі, 
үлкен мәртебесі. Өйткені, бұл өрлеудің, өркендеудің, жаңғырудың, 
жаңашылдықтың өлшемі. Тарихи деректерге жүгінсек, мемлекетті 
қалыптастырудың бастауында тұрған тұлғаны ұлықтау, егемен елдің 
іргетасын қалаған қайраткерді ардақтау әлем елдерінде, оның ішінде 
әлеуметтік-экономикалық, демократиялық тұрғыдан қарыштап 
алға кеткен іргелі мемлекеттерде қалыптасқан дәстүр екеніне көз 
жеткіземіз. 

 Елдік дәрежедегі елеулі мерекеге айналған Тұңғыш Президент күні 
– тәуелсіз, қуатты мемлекет қалыптастырған Елбасының тұлғасын 
айшықтайтын маңызды мереке ретінде тарих көшіне жалғаса береді.

ОБЛЫС ӘКІМІНІҢ 
ҚҰТТЫҚТАУЫ

Құрметті қызылордалықтар!

Сіздерді Қазақстан Республикасының Тұңғыш 
Президенті күні мерекесімен шын жүректен 
құттықтаймын.

Ширек ғасырдан астам уақыт Мемлекет басшысы 
Н.Ә.Назарбаев Тәуелсіз Қазақстанның символы, ел 
тәуелсіздігін қамтамасыз етуші болып келеді.

Ұлт көшбасшысы - Елбасының жасампаз саясаты 
– республика азаматтарының қарқынды дамуы және 
құқықтары мен бостандықтарын қорғаудың кепілі.

Біздің мемлекетіміздің жетістіктері – барша 
қазақстандықтың қажырлы еңбегінің және Тұңғыш 
Президенттің көреген саясатының нәтижесі. 
Қазақстанның тұрақты және қарқынды дамып, ТМД 
елдері арасында көшбасшылардың бірі ретінде 
танылғанын мақтан етеміз.

Құрметті жерлестер!
Мемлекет басшысының тұрақты қолдауының 

арқасында Қызылорда облысы даму көрсеткіштерімен 
алға жылжып келеді.

Біздің басты мақсатымыз – мемлекеттік 
бағдарламаларды тиімді іске асыру, өнеркәсіптік 
және әлеуметтік нысандар құрылысының жоғары 
қарқындылығы, шағын және орта бизнестің табысты 
дамуы, жергілікті еңбек нарығында сұранысқа ие ма-
мандарды даярлау және ауыл шаруашылығын кешенді 
әртараптандыру. Бұл тек өңірде жүргізілуі тиіс 
жұмыстардың бір бөлігі ғана. Бар күш-жігерімізбен, 
бекем бірлігіміз, тату тірлігімізбен облыстың 
әлеуметтік-экономикалық және индустриялық-
инновациялық дамуы бойынша маңызды мақсаттарға 
қол жеткізетінімізге сенемін.

Осындай атаулы күні Сіздерге зор денсаулық, мол 
табыс, отбасыларыңызға амандық және молшылық 
тілеймін!

Мемлекетімізде бейбітшілік пен бақ-береке ор-
насын. Елбасының бастауымен егемен еліміз өсіп-
өркендей берсін!

Ізгі тілекпен,
Қызылорда облысының
әкімі    			   Қ.КӨШЕРБАЕВ.

ЕЛ ТАРИХЫНДАҒЫ ЕЛЕУЛІ КҮН

ТҰҢҒЫШ ПРЕЗИДЕНТ КҮНІ ҚҰТТЫ БОЛСЫН!

«Қазақстан Республикасындағы сайлау ту
ралы» Қазақстан Республикасы Конституция
лық заңының (бұдан әрі - Сайлау туралы Конс
титуциялық заң) 10-бабына сәйкес Қызылорда 
қаласы, Сұлтан Бейбарыс көшесі, 1, «Об
лыстық мекемелер үйі» ғимаратында орна
ласқан Қызылорда облысының аумақтық сай
лау комиссиясының    7 мүшеден тұратын жаңа 
құрамын қалыптастыру туралы хабарлайды.

Сайлау комиссиясының өкілеттік мерзімі бес 
жылды құрайды.

Әрбір саяси партия сайлау комиссиясының 
құрамына бір кандидатура ұсынуға құқылы.

Саяси партия сайлау комиссиясының құрамына 
осы саяси партияның мүшелері болып табылмай-
тын кандидатураларды ұсынуға құқылы.

Саяси партиялардың ұсыныстары болмаған 
жағдайда, мәслихат сайлау комиссиясын өзге 
қоғамдық бірлестіктердің және жоғары тұрған 
сайлау комиссиясының ұсынысы бойынша сай-
лайды. 

ҚЫЗЫЛОРДА ОБЛЫСТЫҚ МӘСЛИХАТЫНЫҢ
ОБЛЫСТЫҚ САЙЛАУ КОМИССИЯСЫНЫҢ ЖАҢА ҚҰРАМЫН 

ҚАЛЫПТАСТЫРУ ТУРАЛЫ 
ХАБАРЫ

Сыр өңірінен шыққан танымал тұлғалар – 
композитор, Қазақстанның еңбек сіңірген өнер 
қайраткері Кеңес Дүйсекеев, белгілі қаламгер, 
«Айқын» газетінің бас редакторы Нұртөре Жүсіп, 
Қазақстанның еңбек сіңірген қайраткері Елмұра 
Жаңабергенова, жыршы-термеші Ақмарал Ноғай
баева, дәрігер Сәбит Пазылов, есімі елге белгілі 
журналистер Жайна Сламбек, Нұрбек Әмиша 
және басқа да белгілі азаматтар туған жерге келді.

Кездесуде облыс әкімінің орынбасары 
Р.Рүстемов аймақтағы айтулы жетістіктерді атап, 
оған елдің жанашыр азаматтарының қосқан үлесі 
зор екенін айтты. 

Кім-кімге де туған жерден артық мекен жоқ 
екенін тебірене жеткізген облыс әкімінің орын-
басары туған жер дегенде тіл ұшына орала кет-
кен өлеңдерден үзінді оқыды, әсерлі әңгіме 
тарқатты.  Кезінде Мысыр патшалығын  билеген 
Бейбарыс  Сұлтан бір түп жусанды иіскеген сәтте 
тақты да тастап, туған жерге тартып кеткен екен. 
Алмағайып заманда кіндік қаны тамған ауылын 
бір көруге зар болған Алаш қайраткері Мұстафа 
Шоқай «Топырағын қасиетті басып жүрген, 

бақытты ғой Сұлутөбе адамдары» деп жырласа 
керек. Ал, бар қазақ қосыла шырқайтын «Ата-
мекен» әнінің сөзін жазған Қадыр Мырзалиевтің 
туған жерге деген шексіз махаббатынан туған 
жырын әрқайсымыз туған өлкемізге арналғандай 
қабылдаймыз. 

Елбасының «Болашаққа бағдар: рухани 
жаңғыру» атты мақаласынан бастау алған «Туған 
жерге тағзым» шын мәнінде көптің жүрегінен 
орын алған, тіпті асыға күтетін рухани шараға 
айналғаны да рас.

– Елбасының өзі Алаштың анасына балаған 
Сыр топырағы қасиетті. Осы өңірден шығып, та-
лай жерде өзін мойындатып жүрген туған жердің 
перзенттері аз емес. Біз олармен мақтанамыз. Аза-
маттарды жыл сайын дәстүрлі түрде өзінің туған 
топырағына шақырып, атамекеніне тәу еткізіп, 
сағынып келгенде мауқын басуға және туған жер-
ге деген жауапкершілігін күшейтуде осындай 
шаралардың маңызы ерекше. 

ТУҒАН ЖЕРДЕН КЕЗІМ 
ЖОҚ АЛЫСТАҒАН...

Жылдағы дәстүрмен Сыр өңірінде «Туған жерге тағзым» акциясы өтуде. Шара 
аясында туған жерден түлеп ұшқан, еліміздің түкпір-түкпірінде қызмет етіп жүрген 
белгілі азаматтармен кездесу болып өтті. Жырақта жүрген жерлестер елге деген 
сағынышын жырмен төкті, өлеңмен жырлады, жүректен-жүрекке жеткізді.

Облыс әкімі жиынға қатысушыларды 
алдымен еліміздің басты жаңалығы 
Қорқыт ата мұрасының ЮНЕСКО тізіміне 
енуімен құттықтады.

–  Кеңестің 2014 жылғы отырысына 
Қорқыт ата мұраларын ЮНЕСКО-ның 
«Материалдық емес Мәдени мұралар 
тізіміне» енгізу мәселесі көтеріліп, одан 
бері Қорқыт мұраларына байланыс
ты қажетті материалдар жинақталып, 
Қазақстан Республикасы ЮНЕСКО және 

ИСЕСКО істері жөніндегі Ұлттық Ко-
миссиясына ұсынылғанын білесіздер. 
Осы жұмыстың нәтижесінде бұл күндері 
Шығыс Африка еліндегі Маврикий Рес
публикасында 217 мемлекет қатысып 
жатқан ЮНЕСКО-ның 13-сессиясын-
да өздеріңіздің қолдауларыңызбен 
ұсынылған «Қорқыт ата мұрасы» 
көпұлттық номинациясы қолдау та-
уып, бүкіл әлемге танылды. Сіздерді 
осы қуанышымызбен – данагөй баба 

қазынасының ЮНЕСКО-ның тізіміне 
енгізілуімен құттықтаймын, – деді аймақ 
басшысы. 

Айта кету керек, бүгінге дейін 
дүниежүзі бойынша материалдық емес 
мәдени мұра тізіміне енгізілген 377 
элементтің 8-і қазақстандық болатын. Ал, 
бұл қатарға  Қорқыт ата мұраларының 
енуі – тек Сыр елінің ғана емес, бүкіл 
Тәуелсіз Қазақстанның мәртебесі. Аймақ 
басшысы ендігі міндет – Қорқыт ата 
мұраларын халықаралық дәрежеде наси-
хаттау екенін ерекше атап өтті. Сондай-
ақ, Үкіметке Шығыс елдерінің күнтізбесі 
бойынша Наурыз хамал (амал) айының 
бірінші жұлдызында басталатын 14 нау-
рыз – «Амал» күнінде «Қобыз күнін» атап 
өту ұсынылғандығын  жеткізді. Оған қоса, 
дәстүрлі өткізілетін «Қорқыт және Ұлы 
дала сазы» халықаралық музыкалық өнер 
фестивалінің ауқымын кеңейтіп, биыл 
алғаш рет ұйымдастырылған «Қорқыт-
Қобыз» республикалық қобызшылар мен 
қобызбен сүйемелдеп жыр айтушылардың 
байқауын халықаралық деңгейде өткізу 
қажеттілігі де айтылды.

ҚОРҚЫТ МҰРАСЫ –
ӘЛЕМГЕ ОРТАҚ ҚАЗЫНА

Мейрамгүл ДАУЫЛБАЙҚЫЗЫСБ

Кеше облыс әкімі Қырымбек Көшербаевтың төрағалығымен 
Қызылорда облысының тарихи-мәдени мұраларын қорғау және пай-
далану жөніндегі ғылыми-әдістемелік кеңестің кезекті отырысы 
өтті. Жиын кеңес мүшесі, Қазақстан археологиясының ірі тұлғасы, 
көрнекті тарихшы Карл Байпақовты еске алудан басталды. Мұнан 
кейін аймақ басшысы Ә.Марғұлан атындағы археология иститутының 
бас ғылыми қызметкері, тарих ғылымдарының кандидаты Жолдас-
бек Құрманқұловты 70 жылдық мерейтойымен құттықтап, иығына 
шапан жапты. Сондай-ақ, облыстың «Құрмет» грамотасын табыста-
ды. Одан соң кеңес құрамындағы өзгерістермен таныстырды. Соған 
сәйкес облыстық мәдениет архивтер және құжаттама басқармасының 
басшысы Мира Әбуова, «Рухани жаңғыру» орталығының директоры 
Нұрлыбек Мыңжас кеңес мүшесі болып бекітілді.

Арада 20 жыл өткен соң 2012 жылы Қазақс­
тан Республикасының Парламенті «Тұңғыш 
Президент күні» мерекесін заңмен бекітті. Осы 
заңды шығарушы топтың ішінде мен де бол­
дым. Оған 20 жылда біздің мемлекетіміздің 
қол жеткен табыстарын негіз етіп алдық. 
Қазақстанды әлемдік қауымдастыққа таны­
ту, экономиканы нарықтық қатынастарға 
бейімдеу, ең бастысы – шекараны мығымдап 
алу, тұңғыш Конституцияның қабылдануы 
секілді игіліктер жүзеге асырылды. Сондықтан  
Елбасының ролін осы заңда көрсеттік. 

Тұңғыш Президент күнін атап өту – әлемдік 
тәжірибеде қаншама жылдар бойы орныққан 
үрдіс. Мысалы, демократияның отаны сана­
латын АҚШ-та 1880 жылдан бері бар. Мереке 
осы кезге дейін аталады. Еуропаның бірқатар 
мемлекеттерінде Президент күні мерекеленеді. 
Сондықтан Президент күні –  бір адамның 
ғана емес, мемлекеттің басшысына құрмет 
білдіретін мейрам.

Тұңғыш Президентіміз бүкіл қазақстан­
дықтарды өзінің айналасына топтастыра 
алатын саясаткер және дара тұлға екендігін 
танытты. Осы арада бір ақиқатты айтайық, 
Н.Назарбаевтың Ұлт көшбасшысы екендігін 
Парламент қабылдаған Конституциялық 
заңнан көп бұрын-ақ халықтың өзі мойындап 
қойған болатын. Нұрсұлтан Назарбаев мемле­
кет басшылығына келген алғашқы сәттен бас­
тап халықаралық және ұлтаралық мәселелер 
шиеленісінің шешуін асығыстыққа салмай, 
арандататын пікірлердің ырқына жығылмай, 
сарабдал сабырмен, уақыттың талабына, 
қазақстандық жолдың ерекшелігіне үйлестіре, 
жан-жақты мүдделердің түйісу нүктесін таба 
біліп шешудегі даралығымен бірден әлем на­
зарын аударды.

Әлемдік қауымдастықта Қазақстан өз  ор­
нын алған мемлекет. Еліміз ең алғаш болып 
адамзатты қырып-жоятын атом қаруынан өз 
еркімен бас тартты. Бұл шешім оңайлықпен қа­
былданған жоқ. Тарихқа тереңдесек, Елбасы­
ның  жеті өлшеп, бір кескен шешімінің дұрыс 
екенін қазіргі уақыт дәлелдеді. Қазақстанды 
әлемдік саяси аренаға шығарған да осы баста­
ма.  

Еліміз тек сыртқы саясатта бірді-екілі 
елмен ғана қарым-қатынас орнатқан жоқ, 
көпвекторлы бағыт ұстанды. Ресей, Қытай, 
бауырлас Өзбекстан, Қырғызстан, Тәжікстан, 
Түркіменстан, бұрынғы Кеңестер Одағының 
барлық мемлекеттермен, Батыстағы елдермен, 
АҚШ-пен, Жапониямен тығыз байланыс ор­
натты. Кезінде одақтас болған көптеген мем­
лекеттер біржақты саясат жүргізіп, сыртқы 
саясаттағы бірталай мәселеде ұтылып қалды. 
Ал біздің ел тәуелсіздік алған күннен бастап 
сыртқы байланыстарды жолға қойды. 

Қазақстан көптеген халықаралық 
ұйымдардың құрылуына бастамашы бол­
ды. Елбасының бастамасымен  Шанхай 
ынтымақтастық ұйымы, Орталық Азия 
ынтымақтастығы ұйымы, Еуразиялық эко­
номикалық Одақ сияқты басқа да қауіпсіздік 
пен экономикалық бағыттағы ұйымдар құры­
лып, келісім-шарттар жасалды. Оған қоса 
әлемдегі әр алуан діни бағыттардың басын 
қосып, Батыс пен Шығыс мемлекеттерінің  
діни басшыларын бір үстелдің басына жинады. 
Әлемдік дін қайраткерлерінің съезі Астанада 3 
жыл сайын өтеді.  Бұл алқалы басқосулар сая­
си аренада беделі зор Мемлекет басшысының 
арқасында өтіп келеді. 

Соңғы күндері Елбасының «Ұлы дала­
ның жеті қыры» атты тарихи мақаласы 
талқылануда. Бұл – «Болашаққа бағдар: руха­
ни жаңғыру» бастамасының жалғасы. Тарихи 
мақаланың жаңалығы неде? Ол жайында та­
рихшылар айта жатар. Меніңше бұл мақала 
«Біз қандай ұлтпыз, қандай халықпыз, кімбіз, 
қайдан келдік, қай ортада тұрмыз, қайда бара­
мыз» деген сауалдарға толыққанды жауап бер­
ген. 

Қазақтың тарихын көп ретте шет ел та­
рихшылары жазды. Тарихты кім жазады? 
Отарлаушы ма, отарланған ел ме? Біздің 
өткенімізді отарланған елдің тарихшылары 
жазып келді. Мысалы, Кеңес Одағы тұсындағы 
70 жылдық тарихымыз империялық тұрғыдан 
бағамдалды. Тәуелсіздік алғалы бері де тари­
хымыз толыққанды зерттелді дей алмаймын. 

Әлемде Еуропа, Шығыс, Араб, Афри­
ка сияқты өркениеттің бірнеше түрі бар.  
Осылардың арасында дала мәдениеті  мен 
өркениетінің орны бөлек. Ұлы дала өркениеті 
– көшпенділер өркениеті. Скифтер мен 
сақтардан бұрынғы арғы бабаларымыз осы 
далада ғасырлар бойы өмір сүрді.  Оған 
археологиялық қазбалар, этнографиялық 
зерттеулер дәлел. Мамандығым тарих­
шы болғандықтан мықты археолог-ғалым­
дардан дәріс алдым. Олар атақты Андро­
нов мәдениетін  әлемдік өркениетке қосты. 
Арқадан табылған бұл мәдениетті зерттеушілер 
б.э.д 2000 жылдықтарда осы жерді мекен ет­
кен адамдардың темір мен қола игергенін 
дәлелдеді, үйлер мен үңгірлерін тапты. Олар 
темір игеру, балқыту арқылы  қару-жарақ, 
құрал-саймандар жасаған. 

Ұлы дала халқы жылқыны қолға үйретіп, 
оған міну үшін шалбарды ойлап тапты. Ол 
уақыттағы Еуропа халықтарының киім үлгісі 
қандай болғанын білесіздер. Сол кезеңдегі атты 
қолға үйрету  және темірді балқыту – қазіргі 
танк, ұшақ жасаумен тең төңкеріс еді. Өйткені 
олар жаяу жүргеннен гөрі атқа мінгеннің, ат 
үстінде отырып, шабуыл жасап, қорғанудың 
тиімділігін білді.  

Біздің тарихшыларды осы жерге кел­
ген қытай, араб, парсы, орыс  көпестері, сая­
хатшылары, географтарының жазбалары 
толғандырады. Мысалы, Қытай архивтеріндегі 
қолжазбаларды сараптап, тарихи айналымға 
енгізу, оның ішіндегі қажеттісін, шындыққа 
сәйкес келетінін алу керек. 

 «Төл тарихын білетін, бағалайтын және 
мақтан ететін халықтың болашағы зор бо­
лады деп сенемін. Өткенін мақтан тұтып, 
бүгінін нақты бағалай білу және болашаққа оң 
көзқарас таныту – еліміздің табысты болуының 
кепілі дегеніміз осы». Осылайша түйінделген 
Елбасы мақаласы тарихымыздың тереңдегі та­
мыры, адамзат өркениетіне қосқан үлесімізді 
еске түсіру арқылы әрбіріміздің бойымыздағы 
мақтаныш сезімімізді оятты. Біздің тарихы­
мызда келешек ұрпақ ұялатындай ештеңе жоқ. 
Бұл ретте тарихшылар, сарапшылар жұмыс жа­
сайды. Оған жеткілікті  мүмкіндік бар. 

Тәуелсіздік жылдарында табысты жүзеге 
асқан «Мәдени мұра» бағдарламасы, «Мәңгілік 
ел», «Ұлы дала» идеяларының жалғасы тари­
хымыздың жеті қырына  келіп тіреледі. Өйткені 
бұларды бір-бірінен бөліп алуға болмайды. Ал 
жаңа тарихымыз адамзаттық тұрғыда, Ұлы 
дала өркениетінің  адамзат өркениетіндегі ор­
нын бағамдай отырып жазылуы керек.   Сонда 
ғана тарихымыз шынайы болмақ.

Екі күнге жалғасқан шараның 
шымылдығы «Мен сенемін» атты 
азаматтық бастамалар конференциясымен 
түрілді. 

– Ашық диалог алаңында біз Қазақстан 
азаматтарының өмір сүру сапасын 
жақсарту, азаматтық жауапкершілігін арт­
тыру жолдарын бірлесе іздейміз. Қиын, 
бірақ қажетті істе көшбасшы болуы тиіс 
адамдарды көрсетеміз, – деді форумның 
ашылуында «Қазақстан Азаматтық 
Альянсы» заңды тұлғалар бірлестігінің 
президенті Асылбек Қожахметов.

Қоғамдық даму министрі Дар­
хан Кәлетаев екі жылда бір рет 
ұйымдастырылатын шараның азаматтық 
сектор, мемлекеттік органдар, бизнес 
құрылымдары, халықаралық ұйымдар мен 
сарапшылар қауымдастығының ашық диа­
логын дамытудағы маңыздылығын ерекше 
атап өтті. 

Конференцияда белсенділер, еріктілер 
және өнер қайраткерлері тәжірибелерімен 
бөлісті. Спикерлер Іле Алатауының 
қорықты аймағында орналасқан Көкжайлау 
шатқалындағы құрылыс, балаларға зорлық 
көрсету, мемлекеттік бюджеттің салық 
төлеушілерге ашықтығы сияқты өзекті 
мәселелерге баса назар аударды. 

«Open Budget Fellowship» жобасының 
жетекшісі Шолпан Әйтенова салықтың 
жұмсалу реттілігін, мемлекеттік бюджет 
кірісін қадағалауға әрбір қазақстандық 
құқылы екенін жеткізді. 

– Қазіргі кезде 2019 жылға арналған 
бюджет жобалары әзірленуде. Жоба Қаржы 
министрлігінің сайтына орналастырылған. 
Алайда, кейбір әкімдіктер бюджет жо­
баларын жариялауға асықпайды. Ал 
жариялылық сіз бен біздің араласуымыздың 
нәтижесінде ғана қалыптасады, – деді 
Ш.Әйтенова. 

Тележурналист Дана Нұржігіт форум 
барысында Президент әкімшілігі ішкі са­
ясат бөлімінің меңгерушісі Аида Балаева­
мен сұхбаттасты. 

– Барлығымыздың құндылығымыз ор­
тақ, ол – тұрақтылық, бейбітшілік, мем­
лекеттің тыныштығы және азаматтардың 
әл-ауқаты. Бұлар бізді біріктіреді. Біздің 
мақсат-мұратымыз да бір, ол – қуатты 
Қазақстан құру, – деді А.Балаева. 

VIII Азаматтық форум аясында семи­
нарлар, шеберлік сабақтары, дөңгелек 
үстелдер, пікірталас алаңдары, мүдделі 
ведомстволардың басшыларымен салалық 

кездесулер түріндегі 35 тақырыптық сес­
сия ұйымдастырылды. «Адамдар», «Пла­
нета», «Өркендеу», «Әлем», «Серіктестік» 
деп аталатын 5 панельдік сессия БҰҰ-ның 
тұрақты даму мақсаттарының құрамына 
кіретін тиісті мақсатты топтарды қамтыды. 

Келесі күні форум Президент Нұрсұлтан 
Назарбаевтың қатысуымен жалғасты. 
Пленарлық отырыстың ашылуында Қо­
ғамдық даму министрі Дархан Қалетаев 
еліміздегі азаматтық қоғам құру бастамала­
ры мен мемлекеттік қолдау жөнінде айтып 
берді.

– 2003 жылы Азаматтық Альянс 

құрылды. Сол уақыттан бері үкіметтік 
емес ұйымдарды қолдауға арналған 3 
бағдарлама қабылданды. 2003 жылы 5 мың 
ұйым тіркелген болса, қазіргі таңда бұл 
көрсеткіш 22 мыңға жетті, – деді министр.

Елбасы мемлекеттік әлеуметтік тап­
сырысты қаржыландыру көлемі 65 есе 
өсіп, қазіргі кезде 20 млрд теңгеден 
асқанын, осының арқасында үкіметтік 
емес ұйымдардың қызмет ауқымы 
кеңейгеніне тоқталды. Мемлекет басшы­
сы бизнес өкілдерін балалар үйлері мен 
«Ана үйі» дағдарыс орталықтарына қол­
дау көрсететін ұйымдардың жұмысына 
көмектесуге үндеді. Арнайы санаттағы 
азаматтардың оңалуына жәрдем беру, 
әлеуметтік кәсіпкерлікті дамыту және 
әлеуметтік маңызы бар басқа да жобаларды 
іске асырумен айналысып жатқан үкіметтік 
емес ұйымдарға ризашылық білдірді.

– Соңғы уақытта кәсіпкерлердің 
қайырымдылыққа көңіл бөлуі қуантады. 
Жетімдер үйі, қарттар үйі деген секілді 
мәселелер мені қатты толғандырады. 
Қазақстанда жетім балалар үйі болмауы 
тиіс. Біздің балаларымыз мұхиттың арғы 
жағындағы елге барып, бізге бөтен болма­
уы қажет. Бір немесе үш баласы бар адам 
тағы бір баланы асырап алса, ол тек қана 
жақсылыққа ие болады деп санаймын, – 
деді Президент. 

«Жетім көрсең, жебей жүр» деген ұлт 
даналығын ұстанып, игілікті іс атқарып 
жүрген азаматтардың бірі – «BI Group» 
құрылыс компаниясының басшысы Айдын 
Рақымбаев. 

– Соңғы 2 жылда біздің қорға бала асы­
рап алуға ниетті 5 мың адам келді. Олардың 
мыңға жуығын ата-ана болуға дайындадық. 
Сөйтіп, 800-дей тастанды бала өзіне жаңа 
отбасы тапты. Жетім балаларды бауырына 
басам деушілер болса, көмек беруге дайын­
быз, – деген кәсіпкердің бастамасына Мем­
лекет басшысы қолдау білдірді. 

Айта кетейік, әлеуметтік жоба аясында 
елімізде 25 «Аналар үйі» ашылып, жұмыс 
істеуде. Осының нәтижесінде соңғы 5 жыл­
да балалар үйінде тәрбиеленушілер саны 
11 мыңнан 5 мыңға азайды.

Елбасы форум барысында үкіметтік 
емес ұйымдар жобасына жан-жақты қол­
дау білдіріп, бұл іске бизнес өкілдерінің 
де жұмыла кірісу қажеттігін айтты. 
Яғни, мемлекеттік қолдау арқылы еңсе 
тіктеп, кәсібін дөңгеленткен кәсіпкерлер 

қоғам дамуын қамтамасыз етуі тиіс. 
Жиын қорытындысында үкіметтік емес 
ұйымдардың 2019-2025 жылдарға арналған 
тұжырымдамасын әзірлеу, жастар саяса­
тына баса көңіл бөлу міндеттері жүктелді. 
Үкімет бұл бағытта нақты іс-қимыл жоспа­
рын әзірлеуі тиіс.

Азаматтық форум қорытындысында 
республикалық қоғамдық «Таным» 
жүлдесінің қорытындысы жарияланды. 
Оған еліміздің әр түкпірінен көптеген 
өтініш келіп түскен. Соның ішінде 16 
аталым бойынша үздіктер іріктелді. 
«Қоғамдық кеңес», «Инклюзивті спорт», 

«Инклюзивті білім» секілді аталымдар 
биыл жаңадан енгізіліп отыр. Іріктеу 
екі кезең – онлайн дауыс беру және ар­
найы комиссияның бағалауы негізінде 
ұйымдастырылды. Комиссия үкіметтік 
емес ұйымдар мен мемлекеттік қызмет 
өкілдерінен жасақталды. 

Жүзден жүйрік шыққан жеңімпаздар 
қатарында біздің өңірден екі бірдей 
үкіметтік емес ұйым аталды. Атап айтқанда, 
мектепке дейінгі балаларға арналған 
«Ұмай» емдік-тәрбиелік қайырымдылық 
мектебі мекемесі – «Балалар – біздің 
болашағымыз», «Q-med» корпоративті 
қоры «Дені сау ұлт – гүлденген Қазақстан» 
номинацияларын иеленді. 

– Байқауға ұсынылған «Мейіргерлік 
күтім бөлімі» жобасы екі жылдан 
бері жүзеге асырылып келеді. Жоба 
қимыл-қозғалысы шектеулі азаматтарға 
медициналық көмек көрсетуді көздейді. 
Екі жылда біз осы санаттағы 200-ден 
астам адамға қолұшын созып үлгердік. 
Жұмысымыз нәтижесіз емес. Осы орайда 
облыс әкімдігі мен жергілікті денсаулық 
сақтау басқармасы қолдау көрсетіп келе 
жатқанын атап өтуге тиіспіз. Бүгін қол 
жеткізген «Таным» жүлдесі бізге зор 
жауапкершілік пен сенім жүктейді, – дейді 
«Q-med» корпоративті қорының атқарушы 
директоры Раушан Базарбай.

Аталған жүлде үкіметтік емес ұйымдар, 
қоғамдық кеңестер мен қоғам қайрат­
керлеріне азаматтық қоғамның құрылуына 
және дамуына қосқан үлесі үшін табыс­
талды. Бұл – қаржылай сияпат емес, 
үкіметтік емес ұйымдарды ынталандыру 
мақсатындағы марапат. Жеңімпаздарға 
«Республикалық сыйлықтың лауреаты» 
атағы мен диплом қоса берілді. 

Сонымен қатар, форум аясында 15 
бағыт бойынша 63 үкіметтік емес ұйымға 
мемлекеттік сыйақы тағайындалды. 
Оған лайықтыларды қоғам қайрат­
керлерінен құрылған қазылар алқасы 
анықтады. Талайдың арасынан суыры­
лып алға шыққандар қатарында біздің 
облыстан Анар Ізденнің басқаруындағы 
мектепке дейінгі балаларға арналған 
«Ұмай» емдік-тәрбиелік қайырымдылық 
мектебі мекемесі, Шынаркүл Жеңсікбаева 
жетекшілік ететін Қазалы ауданындағы 
«Шапағат» мүгедек балаларды сауықтыру 
орталығы бар. 

Мүмкіндігі мол, кәсіби біліктілігі мен 
ұстанымы биік үкіметтік емес ұйымдар 
– мемлекеттің қуатын арттыратын, 
тұрақтылығын күшейтетін аса маңызды 
қоғамдық институт. Бұл ретте еліміздегі 
азаматтық бастамаларға қолдау және жан-
жақты көмек көрсетіліп келеді. Оның 
айқын дәлелін Сыр өңірінен көруге бола­
ды. Он жыл бұрын облыстағы қоғамдық 
ұйымдар саны 150 болса, бүгінде мыңға 
жуықтады. 2009 жылы үкіметтік емес 
ұйымдардың жобаларына 45 млн теңге 
бөлінсе, қаржы көлемі 22 есе өсіп, биыл 1 
млрд теңгеге жетті. 

Өткен жылдың қорытындысымен 
үкіметтік емес ұйымдар қызметін 
белсенді ету бойынша қаржыландыру 
жағынан біздің аймақ Астана мен Ал­
маты қалаларынан кейін 3-орында тұр. 
Әлеуметтік жобалар негізінен қоғамдық 
келісім мен ұлттық бірлікті нығайту, жа­
стар саясатын іске асыру, балалар баста­
маларын қолдау, халықтың әлеуметтік 
тұрғыдан осал топтарына қолдау көрсету 
сияқты бағыттарды қамтиды. 

Қызылорда-Астана-
Қызылорда.

ҰЛТ 
КӨШБАСШЫСЫНЫҢ 
ҰЛАҒАТЫ

Қазақстан тәуелсіздігіне тарих өлшемімен алғанда қас-қағым уақыт болып 
есептелетін 27 жыл толды. 1991 жылы 1 желтоқсанда алғашқы Президент  сай-
лауы өтті. Осы сайлауда Тұңғыш Президент Нұрсұлтан Назарбаев 98 процент-
тен астам дауыс жинады. Еліміз тәуелсіздік алумен қатар президенттік басқару 
жолына алғашқы қадамды осы 1991 жылдың 1 желтоқсанында жасады.

АЗАМАТТЫҚ ҚОҒАМ– 
АШЫҚ ДИАЛОГ 
АЛАҢЫНДА

Назерке САНИЯЗОВА.СБ

Апта басында Астанадағы 
Тәуелсіздік сарайында 
«Азаматтық қоғам және мемле-
кет: Диалог. Серіктестік. Сенім» 
тақырыбында VIII азаматтық фо-
рум өтті. Форумның пленарлық 
отырысына Мемлекет басшысы 
Нұрсұлтан Назарбаев қатысты.

Мұрат БАҚТИЯРҰЛЫ,
сенатор, саяси ғылымдар докторы,
профессор.

Дональд Трамп, Америка Құрама 
Штаттарының Президенті:

«Мен Қазақстан Президенті Нұрсұлтан 
Назарбаев мырзаға ЭКСПО-2017 арқылы 
энергетикалық қауіпсіздік мәселелері бой-
ынша жаһандық үнқатысуды ілгерілетудегі 
көрегендігі мен көшбасшылығы үшін 
ризашылығымды білдіремін. Өзара құрмет 
пен ортақ мүдделерге негізделген АҚШ 
пен Қазақстан арасындағы стратегиялық 
әріптестіктің әрі қарай нығая түсетініне 
үміттенемін».  

Владимир Путин, Ресей Федера­
циясының Президенті:

«Нұрсұлтан Әбішұлы саясатқа ерте кел-
ген. Ол сонау кеңестік кезеңдегі биліктің 
өкілі. Мені таң қалдыратыны – ерте 
уақыттан бері саясатта жүргенімен ол – өте 
жаңашыл адам. Мен күні бүгінге дейін оның 
осы жаңашылдығына қайран қаламын. Мен 
жақында Нұрсұлтан Әбішұлының жаңа 
қасиетін таныдым. Ол даулы, шешімі қиын 
жағдайларда сентименталды адам бола ала-
ды. Ол – ұқыпты әрі әділ басшы. Қазақстан 
үшін Назарбаев – тарихи тұлға». 

Реджеп Тайып Эрдоған, Түрік Респуб­
ликасының Президенті:

«Қазақстан Президенті Нұрсұлтан На-
зарбаев – өз заманының аса көрнекті 
тұлғасы және түркі жұртының ақсақалы. 
Біз Нұрсұлтан Назарбаевтың халықаралық 
бастамаларына әрқашанда ашықпыз әрі 

зор құрметпен қабылдаймыз. Қазақстан 
Президентінің түркі әлеміндегі беделі 
биік, Нұрсұлтан Назарбаевтың барша түркі 
халықтарының басын біріктіріп, бауырлас 
түрік елімен қарым-қатынасты нығайтуға 
сіңірген ерен еңбегін атап өтпеуге болмай-
ды».  

Си Цзиньпин, Қытай Халық Респуб­
ликасының Төрағасы:

«Президент Нұрсұлтан Назарбаевтың 
арқасында біздің елдеріміздің арасында 
әріптестіктің мықты іргетасы қаланған. Пре-
зидент Назарбаев елдеріміздің достығын 
нығайту үшін қаншама жыл аянбай еңбек 
етті. Қазақстан мен Қытай арасындағы 
қарым-қатынасты дамытуға зор үлес қосқан 
Нұрсұлтан Назарбаевты Қытай елі жақсы 
біледі және аса құрметтейді».    

Ильхам Әлиев, Әзірбайжан Респуб­
ликасының Президенті:

«Аймақтағы бейбітшілікке бағытталған 
Қазақстан басшылығының жүйелі дана 
саясаты көбіне қауіпсіздікті нығайтуды 
көздейді. Қазақстан тұғыры биік, тегеуріні 
мықты мемлекетке айналды. Сондықтан 
да аймақтық мәселелерді шешуде Қа
зақстанның рөлі мен маңызы арта түсуде, 
ал біз бұл мемлекеттің жетістігіне әрқашан 
да қуаныштымыз. Мен Қазақстанның жаңа 
елордасын көріп, қарқынды құрылыспен са-
лынып жатқан жаңа қаланың көркіне тәнті 
болдым».

ӘЛЕМ САЯСАТКЕРЛЕРІ 
ЕЛБАСЫ ЖАЙЛЫ 

Үздік студенттің бүгінгі күнге дейін 
бірнеше ғылыми мақалалары түрлі ғылыми 
басылымдарда жарияланған. Атап айтар 
болсақ: «Жаратылыстану ғылымдары білі
мін жаңартылған мазмұны жағдайында 
модернизациялау» конференциясының 
журналында «Қызылорда облысының си-
рек және жойылып бара жатқан сүтқорек
тілеріне систематикалық талдау жасау» 
атты ғылыми мақаласы, халықаралық 
«Молодой ученый» ғылыми журналында 
«Туризмді дамытудың негізгі бағыттары 
мен туризмнің экономикадағы ролі» ат
ты еңбегі, халықаралық «Scince without 
borders-2017» конференциясының журна-
лында «Тұтынушылар құқығын қорғау –
демократиялық елдің басты міндеті» атты 
және Алматы қаласында өткен «Қазіргі 
экономика және білім беру мәселелері, 
мүмкіндіктері мен даму перспективалары» 
атты халықаралық ғылыми-практикалық 

конференциясында «Жасыл экономика 
теориялық аспектілері мен мәселелері» 
атты ғылыми мақаласы жарияланған.

Талантты жастың екінші қыры – 
бизнес жоба жасап, қазақтың қолөнер 
бұйымдарын насихаттауы.

– Жобамның тақырыбы «Киізден 
заманға сай сәндік бұйымдар жасау» 
деп аталады. Мұндағы мақсатым –
ұмытылып бара жатқан қолөнерді 
насихаттау, ұлттық бұйымды тұр

мысымызға енгізуге үлес қосу. 
Шыны керек, ата-бабаларымыз 
төрт түлік малды берекелі кәсіпке 
айналдыра білген. Қойдың 
жүнінен киіз басып, ұршық иіріп, 
тоқыма тоқығанды әжемізден 
көріп өстік. Ал қазір ауылда 

қойдың жүнін қоқысқа тастауды 
ғана біледі. Бұл көрініс мені ойға 

қалдыратын. Университетте бір кәсіппен 
айналысуға мүмкіндік жасап, тіпті арнайы 
аудиториялар бөлгенде қатты қуандым. 
Көкейде жүрген ойды іске асыруды қолға 
алдым. Әрине, біраз тер төгуге тура келді. 
Әуелі киіз басу керек. Киізден оюлы жакет, 
сәндік бұйымдар жасауға өз өңіріміздегі 
қой жүнін пайдалану қиынға соқты. Сол 
себепті Алматыдан меринос қойының 
жүнін алдыртып, жасай бастадым. Бәрі сәтті 
шықты. Алғашқы қолөнер бұйымдарымды 
айналамдағы достарым, туыс-бауырла-
рым тұтына бастады. Мұнан кейін көрмеге 
қатыстым. Елдің қызығушылығы бар екен. 
Жылы, әрі таза, табиғи өнімнен жасалған ке-
удешелерге, байпақтарға сұраныс көбейді. 
Бүгінде бұл менің оқудан тыс уақыттағы 
бизнесіме айналды. Әлеуметтік желі арқылы 
тапсырыс беретіндер аз емес. Айта кетейін, 
өзіміздің қой жүні аяқ киім үшін таптырмас 

шикізат екен. Байпақ, пима жасауда кәдеге 
жарап жатыр, – дейді Б.Шайхыслам.

Кез келгенге бұйырмайтын Елбасы 
қоры стипендиаты атанған сәттегі әсерімен 
бөлістік.

– Конкурсқа тиісті құжаттарды тап-
сырдым. Стипендиаттар қатарынан есімім 
аталып, марапаттау шарасына шақыр
ған кезде қуанышымда шек болмады. 
Алматыдағы «Тұран» университетінде 
80 үздіктің фотокөрмесі жасалды, соны-
мен қатар «Қазіргі Қазақстанда ғылымның 
инновациялық дамуы мен сұраныс» атты 
ХІІ халықаралық ғылыми конференция 
өтті. Белгілі ғалымдар, бизнес-тренерлердің 
қатысуымен шеберлік сабақтар, диалог 
алаңдар ұйымдастырылды. Ғалымдардың 
дәрісін тыңдап, замандастарыммен ой 
бөлістік. Менің түйгенім – бәсекеге қабілетті 
маман болу үшін тек оқу, үйрену ізденіс 
қажет. Бұл шарадан үлкен жауапкершілік 
сезініп қайттым, – дейді ол.

«Армансыз адам қанатсыз құспен тең» 
дегендей, оқу-білімге құштар Бағжан өзінің 
арман-мақсатын жасырып қалмады.

– Елбасымыздың айтқан сөздерін қойын 
дәптеріме жазып алып жүремін. Нақыл 
сөзге айналған өсиеттер әрдайым маған 
бағыт-бағдар беретіндей. «Заманауи әлемде 
елдің қуаты, ең алдымен, азаматтарының 
білімімен өлшенеді» деген Елбасы сөзі өзім 
сияқты әрбір жастың білімге құштарлығын 
оятады деп ойлаймын. Тағы да «Ұлы 
мақсаттарды өзінің алдына ұлы халық қана 
қоя алады» деп Елбасы айтқандай ұлы 
халықтың ұрпағы ретінде мен де келешек-
те белгілі дизайнер атанып, ұлтымыздың 
қолөнер бұйымдарын әлемге танытқым 
келеді, – дейді арманшыл жас.

ЕЛБАСЫ ҚОРЫНЫҢ
ҚОЛДАУЫ

Гүлмира ДІЛДӘБЕКОВА.СБ

Жақында Қазақстан Республикасы Тұңғыш Президенті – Елбасы 
қорының биылғы жылғы стипендиаттарының есімі аталып, арнайы ма­
рапатталды. Айта кетелік, Елбасы қоры 2000 жылы құрылған. Содан 
бері өнер, мәдениет, ғылымға өз үлестерін қосып жүрген жастарға стипен­
дия тағайындап келеді. Стипендиаттарды арнайы конкурстық комиссия 
анықтайды.

Биыл конкурсқа қатысуға 500 өтінім түсіп, соның ішінен 80 талантты сту­
дент Елбасы қорының стипендиаты атанды. Үздіктер қатарында сырбойылық 
Бағжан Шайхыслам бар. Ол Қорқыт ата атындағы Қызылорда мемлекеттік 
университетінде «Кәсіптік оқыту» мамандығының 4-курс студенті. Бағжан 
бүгінгі уақыт талабына сай жас. Онымен жүздескенде ізденімпаз, өнер-
білімге құштар екенін байқадық. Университет қабырғасында білім ала жүріп, 
ғылыми жұмыстармен қатар, бизнес жоба жасап, өз мүмкіндігін әр салада 
сынап көргені талантты жастың еңбекқорлығының жемісі. Бұл бір жағынан 
Сыр өңіріндегі білім мен ғылымның қарашаңырағы – Қорқыт ата атындағы 
ҚМУ-дың жастарға жан-жақты білім алуға, ғылыммен айналысуға, заман та­
лабына сай бизнесті игеруге мүмкіндік жасағанының нәтижесі.

Жиын Елбасы өмірінен 
сыр шертетін бейнеролик көр
сетілімінен бастау алды. Мұнан 
соң  Қорқыт ата атындағы 
ҚМУ-дың “Құқықтану” ка
федрасының доценті, заң ғы
лымдарының кандидаты Мә
дина Жүсіпбекова Елбасының 
құқықтық мемлекетті қалып
тастырудағы орнын  сөз етті.

–  Тәуелсіздігімізді алып, 
егемендігімізді бекіткеннен 
кейінгі еліміздің дамуы, оның 
әлем елдері алдындағы беде
лінің артуы Елбасы бастаған 
қазақстандықтардың қажырлы 
еңбегі екені баршамызға аян. 
Бүгінгі күні мемлекетімізде 
қалыптасқан  саяси-құқықтық 
режимді дамыту мақсатында 
көптеген іс-шаралар жүргізі
ліп, саяси шешімдер мен нор
мативтік реформалар қабыл
данып келеді. Оның барлығы 
ел игілігі жолында жасалған 
игі бастамалар. Мәселен, “Ең
бек кодексі”, “Қылмыстық 
іс жүргізу кодексі”, “ҚР Сы-
байлас жемқорлыққа қарсы 
іс-қимыл” туралы Заңының 
қабылдануы мен “Қазақстан 
Республикасында құқық қорғау 
қызметі мен сот жүйесінің 
тиімділігін арттыру жөніндегі 

шаралар туралы” Жарлығының 
шығуы еліміздегі саяси-құ
қықтық жүйеге қатысты  ре
формалардың қажеттілігін 
және өзектілігін көрсетеді. 
Сондықтан құқықты жүйені 
қалыптастыруда Елбасының 
рөлі зор, – деді М.Қойшыбай
қызы.

Мемлекет басшысы Н.На
зарбаев “Ұлы даланың жеті 
қыры” мақаласында тарихи 

сананы жаңғырту үшін ежелгі 
дәуірден қазіргі заманға дейінгі 
кезеңді қамтитын барлық 
отандық және шетелдік мұ
рағаттарға зерттеу мақсатында 
тың ұсынысты алға тартқаны 
белгілі. Ол «Архив-2025» бағ
дарламасын жасау. Бұл ретте 
облыстық тарихи-өлкетану 
музейінің мұрағатшысы Аман
күл Қапанова баяндама жа-
саса, еліміздің әлем елдері 
арасындағы беделі, ішкі тұ
рақтылық пен экономикалық 

дамуындағы Елбасы жүргіз
ген сарабдал саясаттың нәти
жесі турасында Назарбаев 
зияткерлік мектебінің тарих 
пәні мұғалімі Нұркен Әбді
жалиев баян етті.

Басқосу соңында жиынға 
қатысушылар өзара пікір алма-
сып, “Тұңғыш Президент және 
тәуелсіз Қазақстан” атты кітап 
көрмесін тамашалады.

КЕЛЕЛІ ЖИЫН – 
КЕМЕЛ  ОЙ
ҚР Тұңғыш Президенті күні мерекесіне орай 

“Достық үйінде” “Тәуелсіздік – ел тілегі, Елбасы – ел 
тірегі” атты шара өтті. Этномәдени орталықтарының 
басшылары мен белсенділері, облыстық ҚХА 
құрылымдарының мүшелері, жоғары және орта білім 
беру орындарының мұғалімдері қатысқан жиында 
Елбасының “Ұлы даланың жеті қыры” мақаласының 
өзектілігі мен маңыздылығы, тәуелсіздіктің 
құндылығы мен рухани жаңғырудың  мәні кеңінен 
талқыланды.

Мейрамгүл ДАУЫЛБАЙҚЫЗЫ.СБ

«Болашақ» университетінде 
Елбасының жуырда жарияланған 
«Ұлы даланың жеті қыры»  
мақаласын талдап, оның маңызы 
мен мәнін жастарға түсіндіруге, 
насихаттауға арналған жиын өтті. 

«Педагогика» факультетінің «Бастауыш-
та оқыту, өнер және спорт» кафедрасының 
ұйымдастыруымен өткен шарада кафедра 
меңгерушісі филология ғылымдарының канди-
даты, доцент Сара Тайманова мақаланың басым 
бағыттары, негізгі идеясы туралы әңгімеледі. 

– Елбасының «Ұлы даланың жеті қыры» 
мақаласы халықтың қызу қолдауына ие болуда. 
Аталған мақалада Елбасы уақыт талабына сай 
еліміздің саяси, мәдени, рухани өмірінің бағыт-
бағдарын тағы да айқындап берді. Ұлттық 
құндылықтарымызды қайта жаңғыртып, та-
рихымызды қайта түлетудің маңыздылығын 
көрсетті. Мақала екі бөлімнен тұрады. Біріншісі, 
«Ұлт тарихындағы кеңістік пен уақыт» деп 
аталса, екіншісі, тарихи сананы жаңғырту. 
Елбасының ой-толғамдары біздерге жігер беріп, 

жарқын болашаққа жол сілтейді, – деді ол. 
Жиында сонымен бірге, «Бастауышта оқыту, 

өнер және спорт» кафедрасының аға оқытушысы 
Оспан Боқаев мақалада көрсетілген атқа міну 
мәдениеті туралы жастарға түсіндіріп берді. 

– Елбасы мақалада атқа міну мәдениетінің 
негізі жылқыны қолға үйретуден басталғанын 
айта келіп, бес қаруын асынған сарбаздың, ту 
ұстаған жауынгердің бейнесі мен оның киім 
үлгісінің тарихына зер салады. Ұлттық сипа-
тын ашып көрсетеді. Жалпы, жылқы біздің 
халқымыз тұрмысында ерекше орын алатын 
түліктің бірі. «Ат – ер қанаты» дейді дана 
халқымыз. Ол  ұлттық спорт түрлерінің бірі 
ретінде орта және жоғары оқу орындарында 
оқытылып келеді. Оны насихаттауға мән берсек, 
жас буынның денсаулығы мықты, шымыр бо-
лып өсуіне оң ықпалын тигізер еді. Сондай-ақ, 
оларды отансүйгіштікке тәрбиелеуге мүмкіндік 
берері сөзсіз, – деді О.Боқаев. 

Басқосуда студенттер де мақалаға орай өз 
ой-пікірлерін ортаға салды. Атап айтқанда, 
Ермұхаммед Сыражов, Рашид Қожабаев, Сым-
бат Құрманбаева, Әйгерім Захарадин және басқа 
да жастар сөз алып, Елбасы мақаласынан туын-
дайтын міндеттерге өз көзқарастарын білдірді

ЖАСТАРҒА ЖІГЕР 
БЕРЕДІ

Айнұр БАТТАЛОВА.СБ

1 желтоқсан – Қазақстан 
Республикасы Тұңғыш 
Президенті күні елдікті ту 
еткен мерекеге айналуда. 
Айтулы мерекеге орай, 
кеше А.Тоқмағамбетов 
атындағы мәдениет үйінде 
«Елімнің бағы – Елбасы» 
атты жиын өтті. Шараға 
қала әкімінің орынбаса­
ры Шахмардан Байманов 
қатысты.

– Бұл күн барша отандаста-
рымызды ынтымақ пен бірлікке 
бастайтын мереке. «Тарихты 
тұлғалар жасайды» деген сөз 
бар. Әр ұлттың өзіндік тарихын 
қалыптастырған ұлы тұлғалары 
бар. 1991 жылы 1 желтоқсанда 
мемлекет тізгінін Нұрсұлтан Назар
баевқа сеніп тапсырған ел үміті 
ақталды. Қазақстан ширек ғасырда 
бірлігі мен берекесі жарасқан 
нағыз тәуелсіз елге айналды. Ұлт 
көшбасшысы қазақ елін әлемдегі 
барша жұртпен достық байланыс 
орнатқан еңсесі биік мемлекет-
ке айналдыра білді, – деді қала 
әкімінің орынбасары.

Мерекелік шарада Мемлекет бас
шысының тағылымды өмір жолы, 
егемен елдің қол жеткізген табы-
стары туралы бейнебаян көрсетілді. 
Елбасының сүйіп тыңдайтын 
әндері шырқалып, «Сырлы сөз» 
халықтық фольклорлық ансамблі 
халық композиторларының шығар
маларын орындады. 

ЕЛДІКТІ ТУ ЕТКЕН

Ержан ҚОЖАСОВ.СБ

Қорқыт ата – бүкіл исі түркі 
халықтарының ортақ ғұламасы. 
Сырдың бойын мекендеген халық 
Қорқыт бабаны әулие тұтады. Өзім 
де баба мекен еткен жерде дүниеге 
келдім, бала жастан күйлерін тыңдап 
өстік. Қорқыт туралы айтқанда, «Ай 
ортақ, жер ортақ, ел үшін туған ер 
ортақ, Қорқыт бабаның даналық 
сөздері ортақ» дер едім. Сондықтан 
да Қорқыт мұраларының ЮНЕС­
КО тізіміне енуі қазақ халқы үшін 
емес, түгел түркі жұрты үшін үлкен 
қуаныш. Бұл үшін қаншама ғалымдар 
еңбек етті, тер төкті. Бұл қуанышты 
жаңалықпен Сыр бойы халқын, 
Қорқыт атаны зерттеуде үлкен еңбек 
жасаған ғалымдарды құттықтаймын.

Алмас АЛМАТОВ,
жырау, ҚР еңбек сіңірген 

қайраткері.

Қорқыт мұрасы тегіс түркі 
жұртына ортақ. Сондықтан Қорқыт 
ата мұраларының ЮНЕСКО-ның 
материалдық емес мәдени мұралар 
тізіміне енуі –  түркі жұртының 
қуанышы. Әсіресе, Сыр бойындағы 
халық Қорқыттың есімін ерек­
ше құрметтейді. Аңыз бойынша 
баба зираты бірнешеу болғанымен,  
Қармақшыдағы зиратты зиярат 
етеміз, Қызылордада Қорқыт атаға 
деген құрметтің қалыптасқан үрдісі 
бар. 

Қорқыт атаның адамзат 
тарихындағы  орны ерекше. Ол  есте 
жоқ ескі заманнан бері шешілмей 
келе жатқан мәңгілік өмір түйінін 
тапқан. Мәңгілік өмір бар ма? Адам 
туады, өмір сүреді, дүниеден өтеді. 
Бұл – табиғи заңдылық. Аңызда 
Қорқыт дүниенің төрт бұрышына 
барса да, өзіне қазылып жатқан көрге 
кезігетіні айтылады. Сонда ол ажал­
дан ешкім қашып құтыла алмайты­
нын біліп, мәңгілік өмірдің кілтін 
іздейді. Мағжан ақын айтқандай, 
«Алтайдың алаптарын жалғыз кезіп» 
жүргенде, өмірді мәңгілік ететін – 
өнер деген байламға бекиді. Сол жер­
де қобызынан төккен күйі бүгінге 
жетті. Бұл күйлер –мәңгілік ғұмыр 
туралы музыкалық байламдар. 

Қорқыт өнерге айналған өмір 
мәңгілік деген ой түйіп, күйлері 
арқылы өнеге қалдырды. Егер өмір 
өнер дәрежесінде болмаса, адам­
зат тірліктен қажиды. Сондықтан 
Қорқыт сияқты ғұламасы бар 
халықты – Мәңгілік ел деп айтуға 
толық негіз бар. 

Ғарифолла ЕСІМ, 
мемлекет және қоғам 

қайраткері, академик.

Қорқыт ата шығармасы адам­
зат тарихында өзіндік ерекше орны 
бар рухани қазына екендігі қазірге 
дейін жүргізілген аса байыпты 
зерттеулердің арқасында анықталып, 
ЮНЕСКО тізіміне алынды.  Бұл – 
күллі жұрттан сүйінші сұрайтын 
жаңалық.  Данагөй баба мұрасын 
зерттеуге Түркия, Қазақстан, 
Әзірбайжан, Өзбекстан және 
Түркіменстан ғалымдары елеулі ат­
салысып келе жатыр.

Қорқыт ата еңбегі көне дәуірдің 
мұрасы ретінде Еуропа ғалымдары 
тарапынан ертеден зерттеле бастаған. 
Олар Қорқыт дастандарын бірде 
Гомер шығармаларымен, бірде 
Гілгәмеш дастанымен ұштастырып, 
шығарманың адам тарихындағы 
құнды туынды екендігін дәлелдеуге 
өздерінің салмақты уәждерін айтып 
келеді. 

Біріншіден, немістің танымал 
дипломат, шығыстанушысы Ген­
рих Фридрих Фон Диц (1751-1817) 
тұңғыш рет 1811-1815 жылдар 
аралығында Дрезден қаласындағы 
Қорқыт дастанының қолжазба 
түпнұсқасын зерттеп, зерделеген 
соң оның толық жаңа нұсқасын Бер­
лин кітапханасына дайындады. Сол 
жұмыстың барысында қолжазбаның 
«Төбе көз» дастанын неміс тіліне 
аударды. Генрих Фон Диц аталған 
жұмыстарды атқарған маман ретінде 
Қорқыт дастанының шығу тарихына 
орай Қорқыттың «Төбе көз» даста­
нын гректің әйгілі ақыны Гомердің 
(б.з.б.VIII) «Одиссея» эпосымен са­

лыстырып қорытынды жасаған. Ол 
онда: «Гомер «Одиссея» эпосындағы 
бір көзді дию дастанын Қорқыт да­
станынан көшірген немесе Қорқыт 
дастанының мазмұнынан хабардар 
болған, оған еліктеп жырлаған» – 
деген ой айтқан. Өйткені Гомердің 
диюы барлық жағынан Қорқыт 
дастанындағы Төбе көзге ұқсас 
келеді. 

Оғыздар – түрік халықтарының 
өте көне заманнан келе жатқан тайпа­
сы. Олардың басым бөлігі XI ғасырға 
дейін көшпенді болған. Махмұт 
Қашғаридің «Диуан-е лұғат түрік» 
атты еңбегінде оғыздардың жиыр­
ма төрт тайпадан құрылған жайын 
әңгімелейді. Оғыздар X ғасырда 
Сыр бойынан әртүрлі тарихи себеп­
терге байланысты көше бастаған. 
Солардың бір бөлігі Әзірбайжанда 
қоныстайды. Сонда Қорқыт ата да­
станы Арал теңізі төңірегі, Сыр 
бойында отырған оғыздар арқылы 
Әзірбайжан өлкесіне жетеді. Дастан­
дар жаңа өлкеде сол жердегі жаңа 
оқиғаларға сәйкес жаңаша тілдік 
һәм мазмұндық тұрғыдан жырлана 
басталған. В.В.Бартольд (1869-1930) 
түркітанушы, ирантанушы ғалым 
ретінде ең көп зерттеген зерттеуші 
ретінде оғыз тайпалары жайында 
«Оғыздар Сыр бойынан түріктердің 
пірі, сүйікті жырауы һәм  түркілік 
сананы қалыптастырушы Қорқыттың 
аңыз-әңгімесін батыс жаққа алып 
барды. Сондықтан Қорқыттың 
әдеби үлгісі түрікмендер арасында 
күні-бүгінге дейін бар» дейді. Орта 
ғасырларда Қорқыттың аңыз-әңгімесі 
Анадолыда танымал болған. Осман­
лы империясы кезінде XVII ғасырға 
дейін Әзірбайжанда таралған. Тіпті 
X ғасырда түріктердің бір бұтағы 
болған пешенектер арасында да 
Қорқыт есімі белгілі болған. 

Осындай байыпты зерттеулер­
ге қарағанда Қорқыт ата мұрасы 
елдік танымының ортақ идеясы 
ретінде түркілердің ежелгі дәуір мен 
кейінгі дәуірін жалғастырушы көпір 
іспеттес.

  Ислам ЖЕМЕНЕЙ,
Әл-Фараби атындағы 

Қазақ Ұлттық университеті 
«Тұран-Иран» ғылыми-зерттеу 

орталығының директоры,
филология ғылымдарының

докторы,
профессор.  

ТҮРКІ ЖҰРТЫНЫҢ 
ҚУАНЫШЫ

АДАМЗАТ ӨРКЕНИЕТІНЕ 
ҚОСҚАН ҮЛЕСІ ЗОР

ЕЛДІК ТАНЫМ ИДЕЯСЫ

2003 жылы Елбасы тапсырмасымен «Мәдени 
мұра» мемлекеттік бағдарламасы қабылданды. 
Осы ретте, Қазақстан ТМД елдерінің ішінде 
алғашқылардың бірі болып ауқымды жобаны жүзеге 
асырды. Соның нәтижесінде ЮНЕСКО-ның мәдени 
мұралар тізіміне көптеген ұлттық құндылықтарымыз 
енді. Міне, бүгін ақжолтай хабар естіп жатырмыз. 
Маврикий Республикасының астанасы Порт-Луисте 
өткен ЮНЕСКО-ның материалдық емес мәдени 
мұраларды қорғау жөніндегі комитетінің отыры­
сында «Қорқыт ата мұрасы: дастан, аңыз және му­
зыка» деген атаумен мақұлдануда. 

Қорқыттың мұрасы  – әлемдік өте бай мұраның 
бірі. Оның ЮНЕСКО-ның тізіміне енуі заңдылық. 

Түбі бір түркі халықтарының ортақ ойшылы санала­
тын атақты ақын, дәулескер күйші, философиялық 
мазмұны аса терең аңыздардың кейіпкері Қорқыт 
баба мұрасы – бүкіл  түркі елдеріне ортақ. 

Түркі тілдес халықтар Қорқытты «бас ата­
мыз» деп атайды.  Қорқыт мұрасына байланысты 
айтылмаған, жазылмаған жайттар жоқтың қасы де­
уге болады. Қорқыттың мазары, оған қатысты аңыз-
әфсаналар, әлемге мәшһүр «Қорқыт ата кітабы», 
ондағы сюжеттердің қазақ эпосымен сабақтастығы, 
ономастикалық атаулардың Сыр бойына қатысы, 
Қорқыттың  тегі, өмір сүрген заманы, музыкалық  
мұрасы,  әртүрлі деңгейде сөз болды. Дегенмен, 
ендігі жерде қызығушылық танытқан кез келген 

елдің зерттеушілері Қорқыт мұраларын онан әрі 
зерттеп, зерделей алады.  Өйткені, ЮНЕСКО оған 
үлкен мүмкіндіктер туғызып отыр. Бұл – еліміз 
үшін үлкен жетістік деп білемін. 

 Сондай-ақ, алдағы уақытта Сыр өңірінен 10 
шақты ескерткіш ЮНЕСКО-ға ұсынылатын бо­
лады. Қазіргі күні оның 5-нің құжаттары дайын. 
Келесі жылы олар да еніп, ел мерейін көтереді деген 
сенімдемін. 

Жолдасбек ҚҰРМАНҚҰЛОВ,
Ә.Марғұлан атындағы

Археология  институтының
бас ғылыми қызметкері, 

тарих ғылымының кандидаты.

ЕЛІМІЗ ҮШІН ҮЛКЕН ЖЕТІСТІК

ҚОРҚЫТ МҰРАСЫ –
ӘЛЕМГЕ ОРТАҚ ҚАЗЫНА

Жиын барысында облыс әкімі 
Елбасының «Ұлы даланың жеті қыры» 
мақаласындағы маңызды мәселелер 
мен атқарылуға тиіс жобаларға да 
тоқталды.

– «Архив-2025» жетіжылдық бағ­
дарламасын, «Ұлы даланың ұлы 
есімдері» атты оқу-ағарту энци­
клопедиялық саябағын, «Ұлы Дала 
тұлғалары» атты ғылыми-көпшілік 
серияларды шығарумен қатар, мек­
тептер мен музейлер жанынан тарихи-
археологиялық қозғалыстар құру, 
«Түркі өркениеті: түп тамырынан 
қазіргі заманға дейін» атты жобаны 
іске асыру, «Ұлы Дала» атты ежелгі 
өнер және технологиялар музейін ашу, 
«Ұлы Даланың өркениеттері» атты та­
рихи реконструкциялық клубын құру 
сынды жобаларды рухани-мәдени са­
лада жүзеге асыратын боламыз. Осы 
орайда, аталған жұмыстарды іске 
асыруда    кеңестің де жауапкершілігі 
жоғары екендігін айтып өткім келеді, 
– деді.

Мұнан әрі кеңесте Қызылорда об­
лысының тарихи-мәдени мұраларын 
қорғау және пайдалану жөніндегі 
ғылыми-әдістемелік кеңестің 2017 
жылғы хаттамалық тапсырмаларының 
орындалуы және алдағы міндеттері 
жайлы айтылып, облыс аумағында 
жүргізілген археологиялық зерттеу 
жұмыстарының нәтижелері таны­
стырылды. Іңкәрдария алқабындағы 
ортағасырлық қала мәдениетін зерт­
теу жайлы сөз болып, Қызылорда 
облысының тарихи-мәдени мұра 
объектілерінің 3D форматтағы ин­
терактивті картасының презентаци­
ясы өтті. Сондай-ақ,  «Қорқыт ата 
– әлемдік тұлға. Аңыз және ақиқат» 
жобасының жүзеге асырылуы, «Хо­
резм археологиялық-этнографиялық 
экспедициясының Сыр өңіріндегі 
зерттеулер тарихы» кітап-альбомы 
бойынша атқарылған жұмыстардың 
барысы, Қызылорда қаласының астана 
болған кезеңіндегі тарихи нысандары 
мен Алаш қайраткерлерінің еңбектері 
жөніндегі зерттеу мәселелері қаралды.

Бірінші мәселе бойынша 
облыстық мәдениет архивтер және 
құжаттама басқармасының басшы­
сы Мира Әбуова сөз алып, өткен 
жылғы тапсырмалардың орындалу 

барысын баян етті. Оның айтуын­
ша, тапсырмаларға сәйкес нақты 
жұмыстар атқарылған. Мәселен, 
«Рухани жаңғыру»” бағдарламасы 
аясында Қазақстанның киелі 
орындарының географиясы» бойын­
ша «Қасиетті Қазақстан» ғылыми-
зерттеу орталығына  64 нысан  
ұсынылған. Жобаның бірінші кезеңі 
негізінде өңірдегі 12 ескерткіш  
жалпыхалықтық қасиетті нысандар, 
35 ескерткіш өңірлік қасиетті нысан­
дар тізіміне енгізілген. Бүгінде екінші 
кезең жалғасын табуда. Оған қосымша 
28 нысан ұсынылып отыр. Соны­
мен қатар, «Цифрлық Қазақстан» 

бағдарламасы аясында облыстық та­
рихи және мәдени ескерткіштерді 
қорғау мекемесінің ресми сайтына 
150 ескерткіштің 3D форматындағы 
интерактивті картасы енгізілді. 

– Өңірдегі тарихи нысандар­
ды туризм аймағына айналдыру 
мақсатында олардың инфрақұры­
лымын жетілдіру бойынша бірқатар 
жұмыстар атқарылуда. Сығанақ 
қаласы қоршалып, арнайы стел­
ла орнатылды. Сонымен қатар, 
Қалжан ахун медресесі, Марал ишан 
кесенесі қайта жаңғыртудан өткізілді. 
Өткен жылы Жанкент, Сығанақ, 
Сортөбе, Қышқала, Бәбіш мол­
да  қалашықтарына археологиялық 
зерттеу жұмыстары жүргізілді. 

Тарихи мұраларды 
қорғау, сақтау, на­
сихаттау мақсатында 
150 ескерткішке QR 
коды орнатылды, – де­
ген басқарма басшысы 
Ақмешіт музейін “Сыр 
әдебиеті” музейі етіп 
ашу туралы ұсынысын 
жеткізді.

Сыр өңірі республи­
ка бойынша алғаш бо­
лып Ресей Федерациясы 
Белгород облысының тә­
жірибесімен «Жобалық 
кеңсені» қолданысқа 
енгізіп отыр. Осыған 
сәйкес, бұл бағыттағы 
жұмыстарды іске асы­
руда сараптамалық 
платформалар мен ІТ-
технологиялар пайда­
ланылуда. Биылғы 
жылы осы жұмыстарды 
үйлестіру бойынша 
аймақта цифрлық тех­
нологиялар басқарма­
сы құрылды. Бүгінгі 
күні осы кеңсе аясын­
да ауқымды жобалар 
жүзеге асырылуда. 

Сондай жобалардың бірі – өңірдің 
тарихи және қасиетті орындарының 
интерактивті картасын дайындау. 
Бұл ретте облыстың тарихи-мәдени 
мұра объектілерінің 3D форматтағы 
интерактивті картасының презен­
тациясын «Археологиялық сарап­
тама» жауапкершілігі шектеулі 
серіктестігінің директоры Дмитрий 
Воякин таныстырды. Ал, Іңкәрдария 
алқабындағы ортағасырлық қала 
мәдениетін зерттеу мәселесі бой­
ынша  Қазақстан Республикасының 
Мемлекеттік Орталық музейінің 
аға ғылыми қызметкері Нәбира 
Төрежанова сөз алса, «Қорқыт ата 
– әлемдік тұлға. Аңыз және ақиқат» 
жобасының жүзеге асырылуын 

Қорқыт ата атындағы Қызылорда 
мемлекеттік университеті жанындағы 
«Қорқыттану және өлке тарихы 
ғылыми-зерттеу институтының» ди­
ректоры Бағдат Кәрібозұлы кеңі­
нен өрбітті. Бұдан бөлек, «Хорезм 
археологиялық-этнографиялық 
экспедициясының Сыр өңіріндегі 
зерттеулер тарихы» кітап-альбомы 
бойынша атқарған жұмыстардың 
барысын Қорқыт ата атындағы 
Қызылорда мемлекеттік университеті 
«Археология және этнография» 
ғылыми-зерттеу орталығының жетек­
шісі Әзілхан Тәжекеев жеткізді. 

Қызылорда қаласының аста­
на болған кезеңіндегі нысандардың 
кейбірі әлі күнге дейін бар. Олардың 
біршамасы қайта жаңғырса, енді бірі 
сол қалпында сақталған. Бұл тура­
лы «Рухани жаңғыру» орталығының 
бөлім басшысы Серікбай Қосанов 
келелі ой қозғап, нақты ұсыныстарын 
жасады.

Бәбіш молда, Сығанақ, Қышқала 
және Сортөбеге жасалған зерт­
теу жұмыстары да кеңесте кеңінен 
қозғалды. Бұл ретте Далалық ко­
миссия төрағасы, ғалым Мадияр 
Елеуов Сырдан Арқаға дейін экспе­
диция ұйымдастыруды ұсынса, Жол­
дасбек Құрманқұлов кесене ішіне 
салынған суреттерді зерттеу жайын 
айтты. Облыс әкімі кеңесте айтылған 
ұсыныстарды жинақтап өткізуді 
мәдениет, архивтер және құжаттама 
басқармасының басшысы М.Әбуоваға 
тапсырды. 

Ал, археологиялық зерттеулерге 
байланысты экспедиция жетекшілері 
қазба жұмыстарымен қатар, кон­
сервациялау, анықталған құрылыс 
нысандарын қалпына келтіру шара­
ларын жүйелі жүргізіп, келешекте 
археологиялық парк қалыптастыру 
бағытындағы жұмыстарды ұйым­
дастыру қажет екендігін жеткізді. 
Сонымен бірге, Жастар жылы ая­
сында «Өз жеріңді танып, біл!»  ба­
стамасын іске асыру мақсатында 
экспедиция жұмыстарына студент­
тер, жас еріктілерді тарту керектігін  
де тілге тиек етті. Осыған сәйкес, 
аймақ басшысы жастар мен мектеп 
оқушыларын қамтитын туристік жо­
баларды іске асырып, мектеп және 
өлкетану музейлері жанынан тарихи-
археологиялық қозғалыс құруды 
облыстық білім, кәсіпкерлік және 
туризм, мәдениет, архивтер және 
құжаттама басқармалары басшылары­
на жүктеді.

Жалпы, тарихи ескерткішімізді 
түгендеп, мәдени мұраны ұлық­
таған шарада тарихшылар қауымы 
мұндай мүмкіндіктің тек Сыр елінде 
жасалып отырғандығын жеткізіп, 
жұмыстарының нәтижелі болуына 
қолдау көрсеткен аймақ басшысына 
алғыс білдірді.

Жиын соңында «Өз жеріңді та­
нып біл!» бастамасын іске асы­
ру және археологиялық зерттеу 
жұмыстарына жас еріктілер мен 
студенттерді қатыстыру бағытындағы 
меморандумдарға  облыстық білім, 
кәсіпкерлік және туризм, мәдениет, ар­
хивтер және құжаттама басқармалары 
мен Қорқыт ата атындағы ҚМУ және 
Қ.Яссауи атындағы халықаралық 
Қазақ-Түрік университеті басшылары 
қол қойды.

1-бет 

Елбасымыз Нұрсұлтан Әбішұлы 
Назарбаев «Ұлы даланың жеті қыры» 
мақаласында «Біздің мәдениетіміздің 
негізгі сюжеттерінде, кейіпкерлері 
мен сарындарында шекара болмайды, 
сол себепті оны жүйелі зерттеп, бүкіл 
Орталық Еуразия кеңістігі мен барша 
әлемде дәріптеуге тиіспіз» – деген еді. 

Міне, дәл осы тұрғыдан келген-
де Қорқыт мұраларының ЮНЕСКО 
тізіміне енуі Ұлы даланың тарихындағы 
тағы бір жаңғыру екені анық.

2014 жылдың ақпан айында Қы­
зылорда облысының тарихи-мәдени 
мұраларын қорғау және пайдалану жө­
ніндегі ғылыми-әдістемелік Кеңесте 
облыс әкімі Қ.Көшербаевтың қолдауы­
мен ЮНЕСКО-ның адамзаттың ма­
териалдық емес мәдени мұрасының ұлт­
тық тізбесіне «Қорқыт ата мұралары» 
номинациясын енгізу мәселесі қаралған 
болатын.

2016 жылы Қызылорда қаласында 
бірінші рет Қазақстан Республикасының 
ЮНЕСКО және ИСЕСКО істері 
жөніндегі Ұлттық комиссиясының 
Дүниежүзілік мұралар Ұлттық 
комитетімен «Жібек жолы: Ферга-
на-Сырдария дәлізі» атты сериялық 
траншекаралық Дүниежүзілік мұралар 
номинациясының номинациялық 
құжаттарын дайындау жөніндегі 
сараптамалық кездесу өткізілді.

Осыған орай, 2017 жылдың ақпан, 
наурыз айларында Қызылорда, Ал-
маты қалаларында бірнеше экс-
перт өкілдерінің қатысуымен тиісті 
жұмыстар атқарылып, Қазақстан 
Республикасының ЮНЕСКО және 
ИСЕСКО істері жөніндегі Ұлттық ко-
миссиясымен бірлесе отырып, «Қорқыт 
ата мұралары» көпұлттық номинация-
сын ЮНЕСКО-ның материалдық емес 
мәдени мұрасының репрезентативтік 

тізіміне енгізу бойынша сараптамалық 
кездесулер ұйымдастырылды.

Сараптамалық семинарға Қазақ­
стан, Қырғызстан, Әзірбайжан, 
Түркия елдерінің сарапшылары мен 
халықаралық Түркі академиясының 
өкілдері қатысты. Мұнда іс-қимыл жос­
пары бекітіліп,  бұл номинация бойын-
ша тиісті өтінім әзірленіп, Қорқыт ата 
мұралары 2017 жылдың 31 наурызында 
ЮНЕСКО-ның репрезентативті тізіміне 
қосуға ұсынылды.

2018 жылдың 26 қараша мен 2 
желтоқсан күндеріне белгіленген  Мав­
рикий Республикасының астанасы Порт-
Луистегі ЮНЕСКО-ның материалдық 
емес мәдени мұраларды қорғау 
жөніндегі комитетінің 13-үкіметаралық 
отырысына Қызылорда облыстық мә­
дениет, архивтер және құжаттама бас­
қармасы басшысының орынбасары 
Ж.Құрамысова мен Қорқыт ата мұ­

расын насихаттаушы, қобызшы М.Мұ­
хамеджан қатысу үстінде.  Қобызшы 
27 елдің өкілдері алдында Қорқыттың 
«Қоңыр» күйін орындап, талғампаз 
тыңдарман назарын аударды. 

Осылайша, Қорқыт ата мұралары 
әлемдік аренада мақұлданып, «Қорқыт 
ата мұрасы» ЮНЕСКО-ның тізіміне 
енгізілді.

Барлық замандардағы зерттеуші­
лер батагөй, сәуегей, қолбасшы, ұлы 
күйші Қорқытты түркі халықтарының 
ішінде қазақ халқына жақын екеніне 
дәлел келтірген. Ұлы абыздың мәңгілік 
мекенінің біздің аймағымызда болуы да 
осыған айғақ. Қорқыт билік құрса да, 
үнемі ел қамында, тарыққан жұрт жанын-
да жүретін тұлға. Оның мұраларының 
халықтар қазынасына айналу себебі 
де сонда жатса керек. «Қобыздың 
ішегінде, халықтың жүрегінде қалған» 
деп М.Әуезов айтқандай, Қорқыт 

тәуелсіздігіміз тұғыр салған Мәңгілік 
елдің мұраты, өшпес өнер мирасы бо-
лып қала бермек және ол қазақ халқын 
әлемге танытудың, мойындатудың ру-
хани құралына айналмақ. 

Біз бүгін осындай қуаныш 
үстіндеміз.

Алдағы уақытта Қорқыт ата 
мұраларын жан-жақты насихаттау 
бағытында өңірімізде «Қобызшылар 
ансамблін» құру, мәдениет үйлері мен 
клубтарда қобыз үйірмелерінің са-
нын арттыру, сонымен қатар, Қорқыт 
мұраларын насихаттауға арналған 
арнайы сайт ашу,  осы жұмыстарды 
қосып, ЮНЕСКО-ның  талаптарына 
сәйкес арнайы кешенді жұмыс жоспары 
дайындалатын болады.     

  Мира ӘБУОВА,
облыстық мәдениет, архивтер 

және құжаттама басқармасының 
басшысы.

Облыс әкімі Қырымбек 
Көшербаев төрағалық ететін 
ғылыми-әдістемелік кеңестің  
тынбай ізденіп, табанды жұ­
мыс жүргізуінің нәтижесінде 
Қазақстанның бастамасы-
мен, сондай-ақ, Түркия және 
Әзербайжан мемлекеттерінің 
қолдауымен Сыр аймағындағы 
ерекше тарихи құндылық 
– Қорқыт ата мұралары 
ЮНЕСКО-ның материалдық 
емес, мәдени мұралары тізіміне 
енгізіліп отыр. 

Ғылыми негіздерге сүйенсек, 
сонау ІХ ғасырда өмір сүрген 
Қорқыт баба – қобыз атасы, за-
мана жыршысы ретінде жалпы 
түркі жұртына ортақ тарихи 
тұлға. Ал Қорқыт бабамыздың 
мәңгі қоныс тапқан жері – біздің 
Сыр өлкесі. Бұл тұрғыда аймақ 
басшысының тікелей бастама-
сымен Қорқыт ата мемориалдық 
кешені қайта жаңғырды. 

Бүгінгі таңда осынау сәулеті 
келіскен мәдени ескерткіш 
елімізге келген туристердің 
де қызығушылығын туды-
рып отыр. Сондықтан алдағы 
уақытта бұл жерге кешенді 
түрде зерттеу жұмыстары 
жүргізілуі қажет деп ойлаймын. 
Себебі, сол төңіректе Сортөбе 
деген ескі қаланың орны бар. 
Егер осы жерге археологиялық 
қазба жұмыстары жүргізілсе, 
Қорқыт баба өміріне қатысты 
көптеген тың деректердің табы-
луы мүмкін.

Ең бастысы, аса маңызды 
мәдени мұра әлемдік деңгейдегі 
құндылықтар қатарына еніп 
отыр. Демек, Қорқыт ата 
мұрасының әлі талай құпия 
сырларының ашылуы ғажап 
емес.

Мадияр ЕЛЕУОВ,
тарих ғылымдарының 

докторы. 

Сырдария өзенінің төменгі алқабы, яғни, Оңтүстік-
шығыс Арал маңы, көне заманнан тұрақты сауда-
саттықтың, Евразия далалары көшпенділерінің мәдени 
және этникалық қарым-қатынастарының орталығы, со-
нымен қатар, көшпенділер өркениеті мен Орта Азияның 
отырықшы оазистерін байланыстырған аймақ болды. Осы 
жерде атақты сауда жолдарымен  бірге (әсіресе, Ұлы Жібек 
жолы), тарихи миграция іздері жатыр. Сыр өңірінде оған 
дәлел болатын керемет ескерткіштер көп. Олар жайлы 
алғашқы деректерді б.з.д. І мынжылдықтың орта кезеңінде 
өмір сүрген ежелгі Грек, Рим, Парсы елдерінің көрнекті та-
рихшылары мен жиһанкез географтарының еңбектерінен 
кездестіреміз. Орта ғасырлардағы Ұлы Жібек жолымен са-
пар шеккен араб, парсы, Европа елдерінің ғалымдары мен 
саяхатшыларының, елшілері мен әскери мамандарының 
еңбектері бұл мәліметтерді толықтыра түседі. Ғылыми 
археологиялық қазба жұмыстарын негізінен екінші 
дүниежүзілік соғыстан кейін КСРО Ғылым Академиясы 
Хорезм археологиялық-этнографиялық экспедициясы кең 
көлемде жүргізді. 1946 жылы басталып 90-жылдарға дейін 
жалғасын тапқан бұл зерттеулер нәтижесінде жүздеген 

ескерткіштер тізімге алынып, оннан аса қоныстар, 
қорымдар мен қалалар, ауыл жұрттары, кең тараған жа-
санды суландыру жүйелері зерттелді. Сонымен қатар, тас, 
қола және ерте темір дәуірлерінің ескерткіштері алғаш 
рет анықталып, өзіндік белгілері айқындалып, кезеңдерге, 
мәдениеттерге бөлінді. 

Сыр өңіріндегі тарихи құндылығы зор жүздеген ескерт­
кіштерді одан әрі зерттеу мақсатында 1998 жылы Қорқыт 
ата атындағы Қызылорда мемлекеттік университеті бар-
лау экспедициясын жасақтады. Ә.Марғұлан атындағы 
Археология институты директорының орынбасары, та-
рих ғылымдарының кандидаты Ж.Құрманқұлов бастаған 
экспедиция құрамына университет тарапынан археолог 
Т.Мәмиев, жырау А.Алматов және басқа да бірқатар 
ғалымдар енді. Экспедиция мыңдаған шақырым жол жүріп, 
жүздеген ескерткіштерді зерттеп, ұзақ жылдарға арналған 
ғылыми-зерттеу жұмыстарының жоспарын жасады. Со-
нымен қатар, Сырдария қалаларының көне мәдениеті 
және Қорқыт мұраларына байланысты 1999-2010 жыл-
дар аралығында жүргізілетін зерттеу жұмыстарының 
бағдарламасы айқындалып, ғылыми ізденістер жаңа 
мазмұн алды.

Бұл ғылыми жұмыстардың орындалуы араға бір­
неше жылдар салып Елбасының «Мәдени мұра» бағдар­
ламасының жүзеге асуымен тұстас келді. Бағдарлама 
аясында Сырдың көне сағасы бойында орналасқан Арал 
маңы сақтарының орталығы, астанасы болған Шірік-Рабат 
ескерткіші еніп, оны зерттеу үшін 2004 жылы Ә.Марғұлан 
атындағы Археология институтында археологиялық экс-
педиция жасақталды. Құрамында Қорқыт ата атындағы 
Қызылорда мемлекеттік университетінің бір топ сту­
денттері бар экспедицияны Жолдасбек Құрманқұлов бас­
тап, қазан айының басында ежелгі Шірік-Рабат жанына 
лагерь тіктік. 

Ескерткіш Қызылорда облысы Қармақшы ауданы 
Көмекбаев ауылынан оңтүстікке қарай 100 шақырым жер-
де, Жаңадарияның кепкен арнасының сол жағалауындағы 
көлемі 850х600 метр болатын табиғи төбенің үстінде 
орналасқан. Алғаш көргеннен-ақ қаланың мықты қор­
ғаныс жүйесі (биік дуалдар, бекіністі мұнаралар) және 
алып обалары, ғибадатханалары мен мавзолейлері ерек-
ше әсер қалдырды. Экспедиция құрамында Ә.Марғұлан 
атындағы Археология институтының ғалымдарымен 
бірге Жезқазған қаласы мұражайының жас мамандары 
мен қызметкерлері болды. Экспедиция Қызылқұм күзі­
нің қара суығына қарамастан, нәтижелі жұмыс жасады. 
Жолдасбек ағай қаланың ішкі бөлігін мұқият аралап көріп, 
қазба орнын белгіледі. Бұл нысандағы қазба жұмысы екі 
жылға созылды. Кейіннен белгілі болғандай, аталған ны-
сан Арал маңына белгісіз болып келген керемет жерлеу 
құрылысы болып шықты. Жерлеу лақатында батырдың не 
тайпа көсемінің отбасымен жерленген мәйіттері табылды. 
Қазба алтын жапсырмалар, бағалы тастардан жасалған 
моншақтар, қылыш, қанжар және т.б. өте бай жәдігерлер 
берді. Сонымен қатар, иығында көне парфяндық жазу 
үлгісінде жазуы бар қыш көнек табылды. 

Ғалым қазба жұмыстарымен қатар қазан айының 
аяғында  Шірік-Рабат ескерткішінің маңайына экскурсия 
ұйымдастырды. Экскурсия барысында біз Шірік-Рабаттың 
оңтүстік-шығыс жағында 20 шақырымға созылып жатқан 
елді мекенмен, б.з.д. VII-V ғғ. мерзімделетін Сеңгіртам 

ескерткіші және Шірік 2 мавзолейімен таныстық. Осы 
Шірік 2 ескерткішінің басында археолог менен «Әзілхан, 
ғылыммен айналысқың келе ме?» деп сұрады. Экспе-
диция жұмысына қызығып жүрген мен қуана келістім. 
Жолдасбек ағай қолынан келген көмегін беретінін, архе-
ология ғылымының қызығы мен қиыншылығының қатар 
жүретінін ғылымға адал болу керектігін айтты. 

Ғалым «Қызылорда облысы тарихи-мәдени ескерт­
кіштер» жинағын шығару мақсатында Шірік-Рабат ар­
хеологиялық экспедициясының 2005-2008, 2011 жылдары 
жасақталған барлау отрядына жетекшілік жасады. Қаратау 
мен Арал теңізінің аралығын алып жатқан Сырдың төменгі 
ағысы бойында орналасқан 
жүздеген ескерткіштерде 
археологиялық барлау 
жұмыстары жүргізіліп, 
ескерткіштердің есебі 
алынды, география­
лық координаттары 
анықталды және фото-
фиксация жұмыстары 

жасалынды. Барлау жұмыстары нәтижесінде ұжымдық 
монография жарық көрді.

Тынымсыз зерттеулердің нәтижесінде Сырдарияның 
ежелгі арналары бойында орналасқан тас дәуірінен бас­
тап кейінгі ортағасырлық кезеңдерге дейінгі аралықты 
қамтитын мыңнан аса тарихи және мәдени ескерткіштерді 
кезеңдерге және мәдениеттерге бөле отырып, Арал 
маңының қалыптасу тарихы жайлы жүйелі көзқарас 
қалыптасты. Сонымен қатар, археологиялық деректер 
негізінде Сырдың ежелгі арналарының пайда болуын, 
қалыптасуын, олардың «көшу» циклдерін көрсететін 
археологиялық карта жасалынды.

2004 жылы Шірік-Рабат қалашығынан бастау алған 
зерттеулер Баланды, Бәбіш-мола кешендерінде жалғасын 
тауыпты. Еліміздің тарихындағы ең алғаш қалалық, 
отырықшы мәдениеттің озық үлгісінен деректер беретін 
зерттеулердің жаңа кезеңі басталды.

Жалпы Жолдасбек Құрманқұловтың жетекшілігімен 
«шірікрабаттық мектеп» қалыптасты десе де болады. Он 
бес жылға жуықтаған ізденісте  көптеген жас мамандар 
ғылыми тақырыптарын белгілеп, деректерін жинақтап 
ғылымның даңғыл жолына түсті. Атап айтқанда, Айдар 
Ысқақов, Жанболат Өтебаев, Рүстем Дәрменов, Жай-
на Сыдықова, Еркебұлан Елеуов, Ыслам Құрманиязов, 
Қызғалдақ Шарапова, Мақпал Сүйіндікова, Жетес би 
Сұлтанжанов және т.б. 

2004 жылы Қызылорда қаласында өткен «Арал 
аймағының археологиялық зерттелуі: жетістіктері мен 
болашағы» атты халықаралық ғылыми конференция 
нәтижесінде Арал маңының ежелгі және ортағасырлық та-
рихын кешенді зерттеу мақсатында Қорқыт ата атындағы 
ҚМУ, Ә.Марғұлан атындағы Археология институты және 
РҒА Н.Миклухо-Маклай атындағы Этнология және антро-
пология институты арасында үшжақты келісім шарт жа-
салынды. Бұл шара университетіміздің жас археологтары 
үшін көп мүмкіндіктерге жол ашып, ғылым жолына түсуіне 
жағдай жасады. Ректораттың шешімімен университеттің 
арнайы жолдамасы бойынша Мәскеу қаласындағы РҒА 
Н.Миклухо-Маклай атындағы Этнология және антро-
пология институтының аспирантурасына алты маман 
аттандық. Жолдасбек Құрманқұлов осы іс-шаралардың 
үнемі басы-қасында болып, біздің кандидаттық диссерта-
ция жұмысымыздың тақырыбын таңдауда, оны жазу ба-
рысында кеңес беріп, жетекшілік жасады. Нәтижесінде, 
2011 жылы университет жанынан жас мамандардың ба-
сын біріктірген «Археология және этнография» ғылыми-
зерттеу орталығы ашылды. Бүгінде ғалым осы орталықтың 
ғылыми кеңесшісі. 

Жолдасбек Құрманқұлұлы бізді студент кезімізден-ақ 
ғылымға, құм басқан Сыр өркениеттерін зерттеуге бау-
лыды. Ағалық қамқорлығынан, ғылымға адалдығынан 
айнымай, өз бітім-болмысымен үлкенге де, кішіге де үлгі 
болып, құрметке бөленіп келеді. Ең бастысы, ғылымға 
адал, білікті де білімді шәкірттер тәрбиелеп, Сыр 
жерінде өз қолтаңбасын, яғни, «Шірік-Рабат мектебін» 
қалыптастырды.

Ә.ТӘЖЕКЕЕВ, 
Қорқыт ата атындағы ҚМУ «Археология және 

этнография» ғылыми-зерттеу орталығының 
жетекшісі, PhD докторы.

ҚҰРМАНҚҰЛОВТЫҢ 
ҚОЛТАҢБАСЫ

Қызылорда облысының 
тарихи-мәдени мұраларын 
қорғау және пайдала-
ну жөніндегі ғылыми-
әдістемелік кеңесінің 
мүшесі, Ә.Марғұлан 
атындағы Археоло-
гия институтының бас 
ғылыми қызметкері, 
Қорқыт ата атындағы 
Қызылорда мемлекеттік 
университетінің құрметті 
профессоры, тарих 
ғылымдарының кандидаты 
Жолдасбек Құрманқұлов 
мерейлі 70 жасқа толды. 

ЖАҢАША
ЗЕРТТЕУГЕ
ЖОЛ АШАДЫ

Қызылорда облысы әкімі жанындағы тарихи-
мәдени ескерткіштерді қорғау және пайдалану 
жөніндегі ғылыми-әдістемелік кеңесі құрылғалы 
бері тарихы тереңде жатқан туған жеріміздің сан 
ғасырлық шежіресі бар мәдени мұраларын түгендеп, 
мемлекеттік тізімге алу бағытында жемісті жұмыстар 
атқарылып келеді. Жылына екі мәрте бас қосатын 
кеңес мүшелері атқарылған жұмыстар мен алдағы 
жоспарлар жайын ақылдасып отырады.

АСЫЛ МҰРАМЫЗДЫҢ АРНАСЫ



Сыр өңірі ел тәуелсіздігін алған ши-
рек ғасырдан астам уақытта, оның ішінде 
соңғы 5 жылда биік белеске жетті. Елбасы 
«Тәуелсіздік кезіндегі жетістікті бір ғана 
Қызылорда облысынан көруге болады» 
деген еді. Біздің аймағымызда қазір аграр-
лы аймақтан индустриялық өңірге айналу 
бағытында үлкен жұмыстар жүріп жатыр. 
Бұл мақсатта 30-ға жуық жоба жүзеге асу-
да. Алдағы жылы Орталық Азияда баламасы 
жоқ шыны зауытын іске қосу жоспарлануда.

Елбасының «Болашаққа бағдар: рухани 
жаңғыру» атты мақаласында «Туған жер» 
атты бағыт бар. Онда көрсетілгендей әрбір 
азамат туған жеріңнің өсіп-өркендеуіне үлес 
қосу, еңбек сіңіру керек. Әрине, бұл үшін 
белгілі кәсіпкер, құрылысшы болу шарт 
емес. Шерхан Мұртаза айтқандай, Отан-
ды сүю үшін көп әңгіменің қажеті жоқ, тек 
еңбектену керек, – деді облыс әкімінің орын-
басары Р.Рүстемов.

Туған жерге деген ыстық ықыласын 
білдірген белгілі композитор Кеңес 
Дүйсекеев биыл Қызылорда қаласының 200 
жылдық мерейтойы қарсаңында «Сыр елім» 
атты ән  жазғанын, аз уақыт ішінде бұл туын-
ды сырбойылықтардың гимніне айналғанын 
мақтанышпен жеткізді.

Белгілі қаламгер Нұртөре Жүсіп 
жиналған қауымға дәл бүгін Қорқыт баба 
мұралары ЮНЕСКО-ның материалдық 
емес мәдени мұралары тізіміне енгенін 
сүйіншілей жеткізді. Ол мұндай шаралардың 
кімге де болса туған жерді түлетуге нендей 
үлес қоса алдым деген ойға жетелейтінін 
айта келіп, барша сырбойылық азаматтарды 
атамекенін өркендетуге шақырды.

Шара барысында «Жомарт жүрек» 
байқауының облыс бойынша жеңімпаздары 
марапатталды. Атап айтқанда: «Жыл ме-
ценаты» номинациясымен Шиелі ауданы 
«Төңкеріс К» шаруа қожалығының төрағасы 
Бауыржан Көпеев марапатталды. Қолы 
ашық азамат биыл Ш.Қодаманов ауылына 
90 млн теңгеге спорт кешенін салып берген.  
«Жыл тұлғасы» номинациясын  150 адамды 
жұмыспен қамтып, қайырымдылық акция

ларында 2 млн теңгеге жуық қаржылай 
демеушілік жасаған кәсіпкер Ақшагүл Ма-
хатова иеленсе, «Жылдың үздік ұйымы» 
номинациясына «Ұшқын» мүмкіндігі 
шектеулі оқу-өндірістік кәсіпорны ЖШС 
лайық болды. Ал, «Туған өлке» номинация
сымен Қармақшы ауданы «Ақтөбе и К» 
ЖШС директоры Нұрлан Іздібаев, «Ерен 
еріктілік»  номинациясымен  Сырдария 

ауданында «Мирас» жастар ұйымының 
үйлестірушісі Сәуле Сыздықова марапат-
талды. Сонымен қатар «Сыр жанашыры» 
номинациясымен «Жел-Кент-Вент» ЖШС 
төрағасы М.Әбілдаев, «Сыр маржаны» 
ЖШС директоры М.Өтеев, «Сұңқар» ша-
руа қожалығының төрағасы Қ.Исаханов, 
қайырымдылық шараларын ұйымдастыруда 
белсенділік танытқан М.Жұмашев және 
И.Үсенов марапатталды.

Өткенімізді жаңғырту үшін 
тәуелсіздік жылдары елімізде 
көптеген жұмыстар атқарылды. 
Бұл тұрғыда мемлекеттік 
«Мәдени мұра» бағдарламасы 
аясында атқарылған жұмыс
тарды айрықша айтуға бола-
ды. Алайда, Президенттің атап 
өткеніндей, бабаларымыздың 
өмірі мен олардың ғажап 
өркениеті жөнінде көптеген де-
ректер әлі ғылыми айналымға 
түскен жоқ. Бұл, әлбетте, 
ғалымдарды жаңа ізденістерге 
итермелейді.

Шындығында, әлемнің әр 
түкпіріне тараған түркі тектес 
тайпалар мен халықтар басқа 
елдер мен өңірлердің тарихи 
үдерістеріне елеулі үлес қосты. 
Осыған байланысты Прези-
дент «Түркі өркениеттері: түп 
тамырынан қазіргі заманға 
дейін» атты жобаны қолға алу 
қажеттігін айтады. Бұл жоба 
аясында 2019 жылы Астанада 
түркологтардың дүниежүзілік 
конгресін және әртүрлі елдер 
музейлерінің экспозицияла-
рына ежелгі түркі жәдігерлері 

қойылатын түркі халық
тарының мәдени күндерін 
ұйымдастыру керектігін 
атап көрсетеді. 

Тәуелсіздік жылдары 
с ы н - қ а т е р л е р д е н 
мүдірмей өттік. Бұған 
уақыт төреші. Бұл орай-
да әлемдік көптеген сы
нақтар алдағы уақытта да 
алдымыздан шығатынына 
күмән келтіруге болмайды. Та-
рих куә, әлемдегі барлық ел-
дер мен халық қандай қиын 
кезең болмасын, өзінің руха-
ни қажеттілігін екінші қатарға 
ысырып тастамаған. Осы тұр
ғыдан келгенде Елбасының 
мақаласы Қазақстанның жаңа 
даму кезеңінде біздің барлы
ғымызға жаңа міндеттер жүктеп 
отырғанын айта кеткім келеді.  

Мақала уақыт талабына сай, 
еліміздің саяси, мәдени, рухани 
өмірінде дамудың нақты бағыт-
бағдарын айқындап беруімен 
ерекшеленеді.  Онда көтерілген 
ұлтымыздың тарихы мен мәде
ниетіне қатысты тың ойлар мен 
нақты ұсыныстар Қазақстан 
азаматтарына болашақтағы жа
ңа ізденістер мен бастауларға 
жол ашады деп есептеймін. Бұл 
ой-толғамды өскелең ұрпаққа, 
жарқын болашаққа жол де-
сек те болады. Президенттің 
мақаласын «Ұлы даланың жеті 
қыры» деп атауының өзі бір 
үлкен мәні бар дүние. Сол жеті 

кереметті ашып айтып, біздің 
өскелең ұрпаққа бағыт беріп 
отыр.

Мақала барлық білім беру 
мекемелерінде жас ұрпаққа на-
сихатталып, олардың өз еліне 
деген сүйіспеншіліктерін, жана
шырлықтарын арттырып, ру-
хани тәрбиемен сусындатып 
отыр. Ал оны насихаттауда 
бізге – ардагерлерге орасан зор 
міндеттер жүктеледі. Бұл орай-
да тиісті іс-шаралар жасалғанын 
айтқым келеді. Халқымыздың 
мәдениеті мен тарихы мақтан 
етуге тұрарлық үлкен байлық. 

Елбасы «Өткенін мақтан 
тұтып, бүгінін нақты бағалай 
білу және болашаққа оң 
көзқарас таныту – еліміздің та-
бысты болуының кепілі» деп 
атап өтті. Қорыта айтқанда, 
мақала тарихтың жаңа даму 
кезеңінің сұранысына жауап 
беретін құнды еңбек. 

Серік ДҮЙСЕНБАЕВ,
облыстық ардагерлер 

кеңесінің төрағасы. 

ДАМУДЫҢ ЖАҢА КЕЗЕҢІНЕ 
ЛАЙЫҚТЫ ЕҢБЕК

Елбасы Н.Назарбаевтың 
«Ұлы даланың жеті қыры» 
атты мақаласы бүгінгі уақыт 
тынысымен сабақтасып 
жатқан құнды дүние. Себебі, 
онда өткен тарихымыздың 
ұлы жолына жан-жақты, бай-
ыпты талдау жасалған.

«Өткенсіз келешек жоқ» - 
дейді халық даналығы. Кез кел-
ген жаңалық өткеннің өзегінде 
дамып, келешек ұрпақ арқылы 
жалғасын табары заңдылық.  
Ендеше, тәуелсіздік алған жыл
дардағы төл тарихымызды 
тереңнен тартып түгендеу, та-
рихи ақтаңдақтарды ақтап алу, 
олардың есімдерін жаңғырту 
халқымыздың тарихи сана-
сезіміне ерекше серпіліс береді. 
«Мәдени мұра» бағдарламасы 
ұлттық тарихымызды жинақтап, 
өткенімізді сараптауға мүм
кіндік жасағаны белгілі. Ал, 
Елбасының «Ұлы даланың 
жеті қыры» атты сараптамалық 
мақаласы ұлт рухын көтеріп, 
еліміздің тарихи мәдениетінің 
деңгейін бүкіл әлемге паш етеді. 
Алғашқы бөлімінде Ұлы дала 
төсінде пайда болған еліміздің 
материалдық мәдениеті, сондай-
ақ, көшпенділер өркениетінің 
бір ошағы болғандығымыз, 
ата-бабамыздың ешбір халық
қа ұқсамайтын өркениет қа
лыптастырғаны туралы сөз 
қозғалса, келесі бөлімде Елба-
сы елді алдағы уақытта нақты 
да ауқымды идеяларды жүзеге 
асыруға шақырады. Мақаланың 
аты айтып тұрғандай Ұлы 
даланың жеті қырын айқындап, 
алдағы уақытқа бағыт-бағдар 
береді. Еліміздің ежелгі, ерте 
ортағасырлық кезеңіне ерекше 
тоқталып, табиғи байлығына 
ерекше мән бере отырып, төл 
тарихымызды бағалап, бағамдап 
жаңғыртуға, құрметпен қарауға, 

зерделеуге арналған 6 түрлі 
міндетті жүктейді. 

Өткен жылы Елбасының 
«Болашаққа бағдар: рухани 
жаңғыру» бағдарламалық мақа
ласы жарық көрген күннен 
бастап Қызылорда облыстық 
тарихи-өлкетану музейі баста-
ма аясында жұмыс жасауда. 
«Қазақстанның киелі жерлерінің 
географиясы» жобасына орай 
Қазақстанның жалпыұлттық 
маңызы бар қасиетті орындары 
тізіміне облыс бойынша 12 тари-
хи орын, өңірлік қасиетті орын-
дар тізіміне 35 нысан енгізіліп, 
аталған нысандарды қамтитын 
«Қасиетті Қазақстан және Архе-
ология» залы қайта жаңғырды, 
сондай-ақ, музей мамандары мен 
өлкетанушыларының облыстық 
I форумы ұйымдастырылды. 
Жаһандық әлемге Қазақстанның 
барлық мәдени игіліктерін 
ауқымды ұсыну үшін «Цифрлық 
Қазақстан» мемлекеттік бағ
дарламасының жобасы шең
берінде музей қорын элек-
тронды форматқа көшіру 
жұмыстары қолға алынып, 
бүгінгі күні Ұлттық музей 
қорының  электронды катало-
гына облыс музейлері бойын-
ша құнды экспонаттар енгізіліп 
отыр. Елбасының «Рухани 
жаңғыру» бағдарламалық ма
қаласы аясында білім беру ме
кемелерінің ынталы жастарын 
ғылымға баулу мақсатында 
«Жас өлкетанушылар» үйірмесі 
құрылып жұмыс жасауда. Орта
ғасырлық шаһарлар мен киелі 

Түркістан, ежелгі Отырар 
қалаларына экскурсиялық сая
хаттар, «Қасиетті Қазақстан» 
атты телеэкспедициялар ұйым
дастырылып келеді. Музей 
қорындағы ежелгі заман-
нан бергі ортағасырлық көне 
жәдігерлер мен осы күнге 
дейінгі тарихи-мәдени жазба 
мұралардың тарихын насихат-
тау мақсатында «Бір жәдігер» 
жобасы аясында жұмыстар жа-
салуда. 

Қазақта: «Бағалай білгенге 
бақ қонады, қуана білгенге құт 
қонады» – деген жақсы сөз бар. 
Сондықтан Елбасы көрсетіп 
отырған биік мақсаттарға жету 
үшін жаңа бағытта жұмыстар 
жүргізілетін болады.

Бақыткүл БЕКМАМБЕТ,
облыстық 

тарихи-өлкетану 
музейінің директоры.

ҰЛТ ТАРИХЫ 
ҰРПАҚ САНАСЫНДА

Алдымен сөз алған белгілі 
композитор Кеңес Дүйсекеев 
«Туған жерге тағзым» акция
сы аясында жерлестерімен жүз
десудің тағы бір сәті түскенін 
мақтанышпен жеткізді. 

– Өткен жылы туған жер-
ге келгенімізде өзіміздің жер
лесіміз, КСРО Халық әртісі 
Роза Бағланова атындағы рес
публикалық байқауды Сыр 
елінде ұйымдастыру жайлы ой 
білдірген едік. Жергілікті аза
маттардың оны ескергеніне 
ризашылық білдіремін, – деді ол. 

Жалпы, халықаралық, рес
публикалық байқауларда Сыр 
елінің атынан қатысатын өнер
паздар таланттарын дәлелдеп 
келеді. Әрбір перзент өзінің 
туған жеріне қызмет етуі парыз. 
Жастарды еліне деген сүйіс
пеншілікке, патриоттық сезімге 
баулу керектігін жеткізген ком
позитор биыл Қызылорда қала

сының 200 жылдық мерейтойы-
на «Сыр елі» әнін тарту еткен.

Брифингте тарих ғылым
дарының докторы Берекет 
Кәрібаев соңғы кездері елімізде 
рухани жаңғырудың серпілісі 
жүріп жатқанын айтты. Жақында 
шыққан «Ұлы даланың жеті 
қыры» мақаласы  осы бағыттағы 
бастамаларға жан бітірмек.

– Елге келіп, «Туған жер-
ге тағзым» акциясына қатысып 
жатқаныма қуаныштымын. Қа
зіргі кезде өзге өңірде қызмет 
етіп жүрсек те, облыста өткізіліп 
жатқан шаралардан қалыс қал
мауға тырысамыз, – деп сөзін 
бастаған Сәбит Пазылов аймақ  
медицинасының қарқыны жай-
ында айтты.

Медицина саласында Сыр 
елінен шыққан білікті  маман-
дар жетерлік. Сонымен бірге 
соңғы кезде бұл салаға қолдау 
ерекше артқан. Аймақта бес жыл 

көлемінде медициналық мекеме 
64 процентке жаңартылды. Оның 
ішінде өткен жылы Қазалы ауда-
нында жаңа аурухана ел игілігіне 
берілді. Биыл жыл басында Арал-
да аурухана іске қосылса, жыл 
аяғында  Шиелі ауданында жаңа 
нысанның құрылысы аяқталады. 
Сондай-ақ, облыс мемлекеттік 
жекеменшік-әріптестік  аясында 
атқарылған жұмыстар бойынша 
алдыңғы орында тұр.

Бүгінгі күні Қызылордада 
жүрекке жасалатын  ангиогра-
фия яғни, жүрек тамырларын 
тексеретін аппарат тек облыстық 
медицина орталығында  ғана 

болса, жақында қол қойылды 
меморандумға сәйкес респуб
ликада бірінші болып, біздің 
аймақта мұндай қондырғы ау-
дан орталығында іске қосылмақ. 
Белгілі дәрігер акция аясында 
кешеден бері тұрғындармен 
кездесіп, кеңес беріп жатқанын 
жеткізді. Мәселен, облыстық 
медициналық орталықта екі 
отаға атсалысқан. Бұрын күр
делі оталарды Алматы, Астана 
қалаларында жасайтын болса, 
енді өзімізде де жасауға толық 
мүмкіндік барын да тілге тиек 
етті.

ЖЕРЛЕСТЕРМЕН ЖҮЗДЕСУ
Өңірлік коммуникациялар қызметінде «Туған жерге 

тағзым» акциясы аясында брифинг өтті. Оған ҚР Еңбек 
сіңірген өнер қайраткері, композитор Кеңес Дүйсекеев, тарих 
ғылымдарының докторы, әл-Фараби  атындағы Қазақ Ұлттық 
университетінің профессоры Берекет Кәрібаев және Алматы 
қаласындағы «Медициналық жедел жәрдем станциясының» 
бас дәрігері Сәбит Пазылов қатысты. 

Сара АДАЙБАЕВА.СБ

Саяси партиялар, өзге қоғамдық бірлес
тіктер, олардың құрылымдық бөлімшелері 
және қалыптастырылушы комиссияға 
қатысты жоғары тұрған сайлау комиссия
сы 2018 жылғы 30 қарашадан бастап 
20 желтоқсанға дейін мәслихатқа келесі 
құжаттарды тапсырады:

1) белгіленген нысан бойынша сайлау 
комиссиясының құрамына кандидатуралар 
туралы электрондық және қағаз форматтағы 
мәліметтер;

2) сайлау комиссиясының құрамына кан-
дидаттарды ұсыну туралы саяси партияның, 
қоғамдық бiрлестiктiң немесе олардың 
филиалдарының (өкiлдiктерiнiң) шешiмi, 
жоғары тұрған сайлау комиссиясының 
шешiмiнен үзiндi көшiрме;

3) саяси партияны, қоғамдық бірлестікті 
немесе олардың филиалдарын (өкілдіктерін) 
тіркеу туралы  құжаттың көшірмесі;

4) кандидаттардың сайлау комис
сиясының жұмысына қатысуға келісім 
беру туралы белгіленген нысан бойынша 
өтініштері.

Сайлау комиссиясының құрамына кан-

дидатуралар туралы мәліметтердің нысан-
дары, сайлау комиссиясының жұмысына 
қатысуға келісімі туралы кандидаттардың 
өтініштері облыстық мәслихаттың  
maslikhat.e-kyzylorda.gov сайтында орналас
тырылған.

Сайлау комиссиясының құрамына ұсы
нылатын адам Сайлау туралы Консти
туциялық заңның талаптарына сәйкес келуі 
тиіс.

Сайлау комиссиясының мүшесi осы 
комиссияның құрамын қалыптастырған 
мәслихат орналасқан әкiмшiлiк-аумақтық 
бiрлiктiң аумағында тұруға тиiс.

Сайлау туралы Конституциялық заңның 
23-бабының 3-тармағында көзделген сайлау 
учаскелерін құру жағдайларын қоспағанда, 
сайлау комиссиясы құрамының жарты-
сынан көбі сол ұйымның қызметкерлері 
болмауға тиіс.

Сайлау комиссиясының құрамына жақын 
туыстары (ата-аналары, балалары, бала асы-
рап алушылары, асырап алынған балалары, 
ата-анасы бір және ата-анасы бөлек аға-
інілері мен апа-сіңлілері (қарындастары), 
аталары, әжелері, немерелері) немесе 
жұбайы (зайыбы) кіре алмайды.	

Мәслихатқа қағаз форматта ұсынылатын 
барлық құжаттарға қол қойылуы, мөр басы-
луы және орындалған күні, орындаушының 
тегі, аты-жөні және оның телефон нөмірі 
көрсетілген орындаушы туралы белгіні 
қамтуы тиіс.

Сайлау комиссиясының құрамы бойын-
ша ұсыныстарды қабылдау 2018 жылғы 20 
желтоқсанға дейін дүйсенбі - жұма күндері 
09:00-19:00 сағат аралығында жүргізіледі, 
үзіліс сағат 13:00-ден 15:00-ге дейін.

Қызылорда облыстық мәслихаты

Қызылорда облыстық мәслихатының 
хатшысы - Байқадамов Наурызбай 
Сейтқалиұлы.

Мәслихаттың орналасқан жері: Қызыл
орда қаласы,  Сұлтан Бейбарыс көшесі, 1.

Жауапты адам – Махамбетов Ерлан 
Әнуарбекұлы, каб. № 229, қалааралық теле-
фон коды (87242)  қызметтік телефоны 60-
54-01 (5771), ұялы телефоны 87025700505, 
факс нөмірі 60-54-01, электрондық пошта 
мекенжайы: kyz_oblmaslikhat@mail.ru.

Қызылорда облыстық мәслихаты.

Қызылорда облыстық мәслихатының облыстық сайлау комиссиясының 
жаңа құрамын қалыптастыру туралы 

ХАБАРЫ Рухани жаңғыру бағдарламасының жалғасы 
саналатын мақалада Елбасы болмысымыз-
ды сақтап, тарихымызды жаңғырту жайына 
тоқталып, халық қаһармандарын үлгі тұту үрдісін 
қалыптастыруға жол ашатын сапалы балалар 
фильмдері мен мультипликациялық сериалдарды 
көптеп түсіруді ұсынды. Ежелгі ата-бабамыздан 

жалғасып, бүгінгі күнге дейін жеткен, дегенмен 
қазір қалыс қалып бара жатқан ат баптау, атқа 
міну мәдениеті де қамтылды.

Қазақ жерінің  түркі және де Еуразияның 
басқа да халықтарының тарихында алар орны 
ерекше. Осынау асқар таулар, шатқалдар, ис-
лам өркениетінің айрықша ескерткіштері мен 
күмбездері ғасырлар бойы Қазақстан жерінің тәжі 
ғана емес, түгел түркі әлемінің бесігі саналып 
келді. Дәл осы өңірде  бірнеше ғасырлар бұрын 
Түркі дүниесі пайда болып, Ұлы дала төсінде бас
тауын алды. Қазақ жері күллі түркі халықтарының 
қасиетті қара шаңырағы дейтініміз де сондықтан. 
Осыған байланысты, «Түркі өркениеті: түп тамы-
рынан қазіргі заманға дейін» атты жобаны қолға 
алу өте орынды бастама. Бұл жоба аясында 2019 

жылы Астанада түркологтардың дүниежүзілік 
конгресін және түрлі елдері музейлерінің экспо-
зицияларына ежелгі түркі жәдігерлері қойылатын 
Түркі халықтарының мәдени күндері аталып 
өтеді. Сонымен қатар жаңа облыс орталығы 
ретінде Түркістанды дамыту барысында оның 
халықаралық аренадағы беделін жүйелі түрде арт-

тыру да негізгі мақсат. Қазақстанның ежелгі аста-
насы халқымыздың рухани орталығы ғана емес, 
сондай-ақ, бүкіл түркі әлемі үшін киелі орын бо-
лып саналады. 

Еуразияның кіндігінде орналасқан Ұлы дала-
мыз – Шығыс пен Батыстың арасындағы қақпа, 
өркениеттер мен мәдениеттер тоғысқан алтын 
көпір іспеттес. Әлемдік сауда жүйесінің дамуы-
на, бүгінгі қатынас жолдарының «дәліздердің» 
пайда болуына тікелей ықпал еткен Ұлы Жібек 
жолының біздің жерімізден өтуі де жайдан-жай 
емес. Кең байтақ Ұлы даланы ұлықтау – басты 
міндет. 

Адина ҰЗАҚБАЕВА,
Қорқыт ата атындағы ҚМУ студенті.

ҚҰНДЫЛЫҚТАРЫМЫЗДЫ 
ҰЛЫҚТАУҒА АРНАЛҒАН

Елбасының «Ұлы даланың жеті қыры» атты мақаласының мақсаты төл тарихты 
ұлықтай, бағалай білетін халықты қалыптастыру.

ТУҒАН ЖЕРДЕН КЕЗІМ 
ЖОҚ АЛЫСТАҒАН...

1-бет

«Ақтөбе и К» ЖШС директоры, «Туған өлке» номина
циясының иегері Нұрлан Іздібаев:

Осыдан үш жыл бұрын  бір инвестор табылмай, дағдарып 
қалған ауыл тізгінін қолға алып еңбек еттік. Қазір ауылдың 
жағдайы өте жақсы. Елде берекелі тірлік бар. Ауылды өркендетуге 
қосқан үлесім бүгін атап айтылып, марапат берілді. Бұл мен үшін 
үлкен жауапкершілік. Кіндік қаным тамған, топырағына аунап 
өскен ауылға күш-жігерімізді аямай қызмет ете береміз.

1-бет

ҰЛЫ ДАЛАНЫҢ ЖЕТІ ҚЫРЫ

«Сыр бойы», «Кызылординские вести», 
«Ақмешіт апталығы», «Ақмешіт жастары» 

және ауданның барлық басылымдарына 
хабарландыру орналастырғыңыз келсе: 70-00-

49, 70-00-52 телефондары арқылы байланысуға 
болады.  E-maіl: smjarnama@mail.ru

№180-181 (19663-19664)  30 қараша, жұма  2018 жыл

Хабарландыру
Жалағаш ауданының әкімдігі Қазақстан Республикасы Ауыл 

шаруашылығы министрінің 2015 жылғы 19 наурыздағы №18-04/245 
бұйрығымен бекітілген «Аңшылық алқаптар мен балық шаруашылығы 
су айдындарын және (немесе) учаскелерiн бекiтiп беру жөнiнде конкурс 
өткiзу» Қағидаларына сәйкес резервте тұрған балық шаруашылығы 
маңызы бар су айдындарын бекітіп беруге конкурс жариялайды.

 Конкурстың өткізілетін уақыты мен орны: конкурс 2018 жылы 14 
желтоқсан күні сағат 11.00-де өткізіледі.

Өтетін орны: Жалағаш кенті, ДЭУ көшесі №11 үй, «Жалағаш аудандық 
ауыл шаруашылығы бөлімі» коммуналдық мемлекеттік мекемесі, 
байланыс телефондары:  8(724) (31) 31870, 31884.   

Конкурсқа қойылатын балық шаруашылығы су айдындары 
және (немесе) учаскелерінің тізбесі

№
Су 

айдындарының 
атауы

Ауданы
(га)

Бекітіп 
беру 

мерзімі

Балық 
шаруашылығын 

жүргізу 
мақсаты

Жыл сайынғы 
балықтандыру 
көлемі (дана)

1 Құмкөл 38 бес жыл кәсіпшілік 6650
2 Мақпалкөл 15 бес жыл кәсіпшілік 2625
3 Бесмола 30 он жыл тауарлы 

балық өсіру 
шаруашылығы

5250

Конкурстық құжаттар топтамасын Жалағаш кенті ДЭУ көшесі №11 
үй, «Жалағаш аудандық ауыл шаруашылығы бөлімі» коммуналдық 
мемлекеттік мекемесінен алуға болады.

Сонымен қатар, конкурстың тәртібі  Қызылорда облысы әкімдігінің 
ғаламтор-ресурсында (www://tabigat.е-kyzylorda.gov.kz) жарияланады.                                                                                                                                     
        Конкурстық өтінімдерді қабылдау мерзімі - 2018 жылғы 13 желтоқсан 
күні сағат 18.00-ге дейін.

Өтінім тігілген күйінде, нөмірленген беттерімен беріледі және соңғы 
беті қол қою арқылы және мөрмен куәландырылады (егер болса, жеке 
тұлға үшін).

Жеке немесе заңды тұлғалар әрбір мәлімделетін балық шаруашылығы 
су айдынына және (немесе) учаскесіне жеке конкурстық өтінім дайындап, 
оны хабарландыруда көрсетілген мекен-жай бойынша ұсынады.

Конкурстық құжаттар қатысушының толық атауы мен мекен-жайы, 
конкурсты ұйымдастырушының мекен-жайы және «Балық шаруашылығы 
су айдындарын және (немесе) учаскелерін бекітіп беру жөніндегі конкурс» 
деген сөздер көрсетілген мөр басылған конвертте ұсынады.

 Конкурстық өтінім тіркелген сәттен бастап өтінім берген тұлға 
конкурсқа қатысушы болады.

Конкурстық комиссия.

Хабарландыру
«7-20-25. Әр отбасына баспана алудың жаңа мүмкіндіктерін беру» ипотекалық 

тұрғын үй кредиттеу Бағдарламасын (бұдан әрі – Бағдарлама) іске асыруда қолдау 
көрсету мақсатында Қазақстан Республикасының Ұлттық Банкі Қызылорда фи-
лиалы Қызылорда қаласы, М.Шоқай көшесі, 147 үй мекенжайында орналасқан 
Тұрғын үй-коммуналдық шаруашылық және тұрғын үй инспекциясының қалалық 
бөлімінің ғимаратында «бір терезе» принципі бойынша құрылыс салушылармен және 
Бағдарламаға қатысушы-банк өкілдерімен Бағдарлама туралы түсіндіру және кеңес беру 
жұмыстарының жүргізілетінін хабарлайды.  

Кеңес алғысы келген кісілер жоғарыда аталған мекен-жайға, сондай-ақ облыстық 
банктерге (Қазақстан Халық банкі, Цеснабанк, АТФ Банк, Банк ЦентрКредит, Fortebank) 
тікелей хабарласа алады. 

ҚР Ұлттық Банкі Қызылорда филиалы.

Хабарландыру
 
Қызылорда облысының кәсіпкерлер палатасы Өңірлік кеңестің 

(Кәсіпкерлер палатасының байқаушы органы) резервтік құрамына 
үміткерлердің құжаттарын қабылдауды бастағандығын хабарлай-
ды. 

Өңірлік кеңестің мүшесі болуға үміткер келесі талаптарға 
сәйкес болуы тиіс: 

1. Кәсіпкерлік субъекті және/немесе Кәсіпкерлер палатасында 
акредиттелген қауымдастықтың/кәсіпкерлік қызмет саласындағы 
өзін-өзі реттейтін ұйымның басшысы болуы; 

2. Өңірдің әлеуметтік-қоғамдық іс-әрекетінде белсенді 
қатысушы болуы; 

3. Кәсіпкерлер арасында пікір көшбасшысының бірінің болуы; 
4. Өңірде көпшілік тұлғаның болуы; 
5. Қоғамда және кәсіпкерлер арасында танымал, оң беделді бо-

луы; 
6. Өз кәсібінің оң нәтижесінің болуы; 
7. Әлеуметтік жауапкершілігі мол болуы.
Өтінішті қарау үшін қажетті құжаттар: 
1. Түйіндеме фотосымен (түйіндеме үлгісін atameken.kz ресми 

сайтынан алуға болады); 
2. Салық және өзге де бюджетке міндетті төлемдер бойынша 

берешектің болмауы; 
3. Мәліметтерді тексеруге келісім.
Барлық сұрақтар бойынша 8 /7242/ 400873 телефонына хабар-

ласуды сұраймыз. 
Құжаттарды 2018 жылғы 08 желтоқсанға дейін мына мекен-

жайға тапсыру қажет: Қызылорда қ., Желтоқсан к-сі, 42 үй, 
11-қабат, 1104-кабинет. 

«Нұр Отан» партиясы 
облыстық филиалы жанындағы 
«Мирас» қоғамдық кеңесінің 
кезекті отырысы өтті. Жиында 
Елбасының «Ұлы даланың жеті 
қыры» мақаласын талқылау 
мен аймақтағы дарынды 
шығармашыл жастарға қолдау 
көрсету бағытындағы жұмыстар 
пысықталды.

– Елбасы жуырда «Ұлы даланың 
жеті қыры» атты мақаласын жария-
лады, біз оны ұлт тарихын танудың 
жаңа кезеңі ретінде ауқымды «Ру-
хани жаңғыру» бағдарламасында 
көрсетілген бағыттардың жалғасы 
деп қарауымыз керек, – деді жиынды 
ашқан «Нұр Отан» партиясы облыстық 
филиалы төрағасының бірінші орын-
басары И.Құттықожаев.

Жиын барысында Елбасының 
мақаласы аясында облыстық «Ми-
рас» кеңесінің мүшесі, Қорқыт ата 
атындағы Қызылорда мемлекеттік 
университетінің «Қорқыттану және 
өлке тарихы» ғылыми-зерттеу инс
титуты директоры, филология ғы
лымдарының докторы, профессор Бағ
дат Кәрібозұлы баяндама жасады.

Елбасы өз мақаласында ежелгі 
дәуірден қазіргі заманға дейінгі ке
зеңді қамтитын барлық отандық және 
шетелдік мұрағаттар дүниесіне іргелі 
зерттеулер жүргізу үшін «Архив-2025» 
жетіжылдық бағдарламасын жасау мен 
бұл жобаны жүзеге асыру барысын-
да тарихшылардан, деректанушылар 
мен мәдениеттанушылардан құрылған 
арнайы топтардың отандық және 

шетелдік ірі архивтермен өзара жүйелі 
әрі ұзақ мерзімді ықпалдастықта бо-
лып, зерттеу жұмыстарын жүргізу 
қажеттігін атап өтті. Осы бағытта 
облыстық мәдениет, архивтер және 
құжаттама басқармасы басшысының 
орынбасары Ә.Ерсұлтанов толығырақ 
айтып өтті. 

– Мазмұны бай, деректік жағынан 
терең архив қорын қалыптастыруда 
90 жылдық тарихы бар Сыр елінің ар-
хив саласы қарқынды дамуда. Облыс 
әкімінің қолдауымен 2010 жылдан бері 
«Электронды архив» бағдарламасын 
енгізіп, архивтік құжаттарды цифрлық 
форматқа көшіре бастадық. Осы 
уақытқа дейін архив құжаттарының 
13 пайызы сандық форматқа өтті. 
Ежелгі дәуірден қазіргі заманға дейінгі 
кезеңді қамтитын барлық отандық 
және шетелдік архивтерге зерттеу

лер жүргізу үшін «Архив-2025» жеті
жылдық бағдарламасын жасау бүгінгі 
күннің талабы. Бұған дейін 2004 
жылы қабылданған «Мәдени мұра» 
бағдарламасы аясында облыстың 
мемлекеттік архивінде еліміздің та-
рихы мен мәдениетіне қатысты отан
дық және шетел архивтерінен 160 
құжаттың көшірмелері алынды, – деді 
Әділбек Ерсұлтанов.

Жетіжылдық бағдарлама ая-
сында Өзбекстан, Ресейдің Орын-
бор, Мәскеу, Екатеринбург, Санкт-
Петербург мемлекеттік архивтеріндегі 
қазақтардың шығу тарихы, қазақ 
хандықтары, Сыр өңірі тарихына 
қатысты құнды құжаттардың көшір
мелерін Ұлттық архив қорына қабыл
дап, көпшілікке қолжетімді етіп, 
цифрлық форматқа енгізу жоспарла-
нып отыр. 

РУХАНИ ЖАҢҒЫРУДЫҢ 
ЖАРҚЫН ЖОЛЫ

Шынар БЕКБАН.СБ

BASPASÓZ KONFERENTSIIASY

Өңірлік коммуникация-
лар қызметінде өткен кезекті 
баспасөз конференциясында 
жемқорлықпен күрес және 
заңның үстемдігінен туын-
дайтын мақсат-міндеттер 
талқыланды. Жиын ба-
рысында ҚР Мемлекеттік 
қызмет істері және сыбайлас 
жемқорлыққа қарсы іс-қимыл 
агенттігінің Қызылорда об-
лысы бойынша департаменті 
басшысы Абзал Мұхимов 
Елбасының дәстүрлі Жолдау-
ында азаматтар сұранысына 
бейімделген мемлекеттік 
аппаратқа баса назар 
аударылғанын айта келе, 
мемлекеттік орган қызметінің 
тиімділігін түбегейлі арттыру 
мәселесіне тоқталды. 

– Парето қағидаты туралы ес
тіген боларсыздар. Оған сәйкес, қыз
меткерлердің 20 проценті ұйымдағы 
жұмыстың 80 процентін атқарады. 
Бұл дүние мемлекеттік қызметтегі 
жүйеге қандайда бір дәрежеде сәйкес 
келеді. Бүгінгі күні агенттіктің ау
мақтық бөлімшелері едәуір оңтай
ландырылды. Қолданылған шара 
нәтижесінде қызметкерлердің жал
ақысын қосымша 30 процент кө
теруге мүмкіндік бар. Соған сәйкес, 
қызметшілердің жұмыс тиімділігі 
де арта түсті. Енді әр қызметкер 
қысқа мерзімде нақты нәтижеге қол 
жеткізуге мүдделі. Агенттіктің тағы 
бір жобасы – жұмыс уақытының 
икемді кестесін орнату. Балаларын 
күнделікті балабақша мен мектеп-
ке алып бару қажеттілігі бар қыз
меткерлер үшін жұмыс күнін сағат 
9:30-да бастау қарастырылды. Со
нымен қатар қызметкерлер өз қа
лауынша түскі үзіліс уақытын 
ұзартуға құқылы болады, – деді 
департамент басшысы. 

Спикер облыста жемқорлықты 

жоюдың озық механизмдерін қолда
на отырып, қолайлы инвестициялық 
ахуал қалыптастыруға бағыттал
ған «Рrotecting business and invest
ments» жобасының қарқынды 
жүзеге асып жатқанын да тілге тиек 
етті. Айта кету керек, бастаманың 
басым бағыты – кәсіпкерлердің құ
қығын қорғау, бизнес үдерісті оң
тайландыру, қоғамдық бақылау 
орнату және инвесторлардың сы
байлас жемқорлыққа қарсы құқық
тық сауаттылығын арттыру. Осы 
мақсатта департамент пен Ұлт
тық бюро департаменті қызмет
керлерінен тұратын жедел топ 
құрылған. Ол тәулігіне 24 сағат 
және 7 күн бойы жұмыс жасайды, 
«Kazakh invest» АҚ филиалындағы 
үйлестірушімен тікелей байланыста 
болады. Жыл көлемінде шетелдік 
және отандық инвесторлардан 
түскен 14 өтініш бойынша тиісті 
жұмыс атқарылған. Сонымен қатар 
облыстағы жалпы құны 592,7 млрд 
теңгені құрайтын 15 инвестициялық 
жобаны антикоррупциялық сүйе
мелдеу туралы келісімдерге қол 
қойылған. Департаменттің тікелей 

араласуы нәтижесінде «Медикеа 
ИИС» ЖШС мен облыстық жұ
мыспен қамтуды үйлестіру және 
әлеуметтік бағдарламалар басқар
масы арасындағы 118 млн тең
гені құрайтын мемлекеттік сатып 
алу туралы келісімнің орындалуы 
қамтамасыз етіліп, бизнес субъек
тісінің құқықтары қорғалған.

Абзал Сансызбайұлы сондай-ақ, 
мемлекеттік қызметкерлерге қызмет 
бабын пайдаланып, жеке және 
заңды тұлғалардан сыйлық алуға, 
емдік-сауықтыру мен демалыс жол-
дамаларын қабылдауға қатаң тый-
ым салынғанын тағы бір еске сал-
ды. Жыл басынан бері мемлекеттік 
мүлік және жекешелендіру департа
ментіне 22 сыйлық тапсырылғанын 
айтып, арнаулы қордағы құнды 
заттар нарықтық бөлшек саудаға 
шығарылғанын, түскен қаржы рес
публикалық бюджетке аударыла-
тынын хабарлады. Қолда бар мәлі
меттерге сүйенсек, мемлекеттік 
қызметшілерге бір қорап конфет, 
қол сағаттары, жұмыс үстеліне 
қойылатын кәдесыйлар жиі беріледі 
екен. 

МЕМЛЕКЕТТІК 
ҚЫЗМЕТШІЛЕРГЕ ҚАНДАЙ 
СЫЙЛЫҚ ЖИІ БЕРІЛЕДІ?

Мөлдір ҚАЛЫМБЕТ.СБ

Қазақстан Республикасы
ның «Сыбайлас жемқор
лыққа қарсы іс-қимыл 
туралы»  Заңының басты 
мақсаты – азаматтардың 
құқықтарын  қорғау, 
жемқорлыққа байланысты 
құқық бұзушылықтардың 
алдын алу, олардың жолын 
кесу  болып табылады. 

Өткен жылдарда елімізде сыбай-
лас жемқорлыққа қарсы тиімді жүйе 
құрылды. Сыбайлас жемқорлықпен 
күресу үшін қоғамның барлық сала
уатты күштері жұмылдырылған және 
оның саны өсе түсуде. 

Сыбайлас жемқорлық қылмысын 
жасағаны үшін бас бостандығынан 
айырумен қатар айыппұл санкция-
лары, сондай-ақ қылмыстық жол-
мен алынған мүліктерін тәркілеу 
қолданылады. Мемлекеттік қызметке 
сыбайлас жемқорлық қылмыс пен 
заң бұзушылық жасаған тұлғаларды 
қабылдауға тиым салынған, оларды 
жұмысқа алған басшылардың жауап
кершілігін тудыратын норма қарас
тырылған.

Қазір әлемде сыбайлас жемқорлық
пен күресуді күшейту жұмысы үздіксіз 
жүргізілуде және әрдайым жетілдірілу 
үстінде. 

Әрбір мемлекет қолданатын сыбай-
лас жемқорлықпен күрес әдістерінің 
жиынтығы өзгеше, ол елдің саяси 
және экономикалық тұрақтылығына 
ғана емес, сонымен қатар, әдет-ғұрпы 

мен салт-дәстүріне, діни ерекшелігі 
мен құқықтық мәдениет деңгейіне, 
халқының саны мен орналасу тығыз
дығына да байланысты болып келеді. 

Жемқорлықты болдырмау, оның 
алдын алу мақсатындағы жұмыс
тарды өз дәрежесінде сапалы және 
уақытылы атқару, оны қазіргі замана-
уи талаптарға сәйкестендіру барысын-
да қазынашылық жүйесінде көптеген 
өзгерістер енгізілді. Мәселен, бірнеше 
жыл бұрын «Қазынашылық – Кли-
ент» атты мемлекеттік мекемелер 
арасындағы электронды «құжат ай-
налымы» жобасының тұсауы кесілді. 
Бұл уақыт талабынан туған, қаржыны 
басқарудың халықаралық тәртіптеріне 
сай келетін шешім еді. Осы жобаның 
арқасында республика бойынша 
барлық операциялардың ашықтығына 
қол жеткізілді. Сондай-ақ, мемлекеттік 
мекемелерге қызмет көрсету уақыты 
қысқарды, қағазбастылық азайды, 
қаржылық құжаттарды өңдеу сапа-
сы жақсарды, операциялық және 
әкімшілік шығындар кемиді.

Жаңа жүйе құжаттарды қабылдау 
мен өңдеу бойынша мекеменің функ-
цияларын автоматтандыруға жол 
ашты. Бюджет қаражаттарын атқару 
барысында санкцияланбаған іс-әре
кеттерді болдырмау мақсатында мем
лекеттік мекеменің басшылары мен 
бас есепшілері тарапынан «Қазы
нашылық – клиент» ақпараттық жүйе
сін жетілдіру мақсатында жұмыс жа
сайтын ескі операциялық жүйенің 
орнына жаңа Каz Token, e Token, ja 
Carta  электронды цифралық  қолтаңба  

құрылғылары  енгізіліп, бүгінгі таңда 
барлық мемлекеттік, квазимемлекеттік 
мекемелер толығымен осы жаңа 
жүйемен жұмыс атқаруда. 

Мемлекеттік мекемелер қашықтық
тан қызмет көрсететіндіктен, жұмыс
тың тиімділігі арта түсті. Әкімшілік 
кедергілер әлдеқайда азайып, адами 
фактордың кесірінен болатын қателер 
де кеміді.

Қазақстан Республикасының Қар
жы министрлігінің 2017-2021 жыл
дарға арналған стратегиялық жос
парына сәйкес қаржылық құжаттарды 
өңдеу уақытын кезең-кезеңмен 8 
сағаттан 4 сағатқа дейін төмендету 
көзделген. Қазіргі таңда Қазы
нашылық департаментінде Қазақ
стан Республикасының «Сыбайлас 
жемқорлыққа қарсы іс-қимыл» заңына 
сәйкес іс-шаралар жоспары бекітіліп, 
тиісті техникалық сабақтар жүйелі 
жүргізілуде. Сонымен қатар, сенім 
телефоны үздіксіз жұмыс істейді.  
Қызметкерлердің  халықпен жұмыс 
жасауда мәдениеттілігі мен ашықтығы, 
заңдылықты сақтауы күнделікті  на-
зарда ұсталады. Расында болашағымыз 
жарқын болу үшін таза қоғам құруды 
әрбір азамат өзінен бастауы тиіс. Елба-
сымыз баршамызға ұлтқа мінсіз қызмет 
етудің лайықты үлгісін көрсетіп отыр. 
Сондықтан да сыбайлас жемқорлыққа 
қарсы тұру әрбір азаматтың басты 
міндетіне айналуы тиіс.       

  Ә.ДҮЙСЕНБАЕВ,
Қызылорда облысы бойынша 

Қазынашылық департаментінің 
басшысы.

Облыс көлемінде  
эпизоотиялық ахуал 
тұрақты. Бұл жөнінде 
өңірлік коммуникация
лар қызметінде өткен 
интернет-конференцияда 
облыстық ветеринария 
басқармасының басшысы 
Ерсұлтан Әпетов мәлім 
етті. 

Өңірде эпизоотиялық тұрақты
лықты сақтау мақсатында аса қауіпті 
13 түрлі жұқпалы ауруға қарсы ве
теринариялық іс-шараларды жүр
гізуге республикалық, облыстық  
бюджеттен тиісті қаржы қаралған. 
Нәтижесінде егу жұмыстары жос
парға сәйкес 100 процент орын
далған. Сонымен бірге сарып ауру-
ына қарсы тексеру қорытындысы 
бойынша 57 ірі, 186 бас уақ мал 

анықталып, санитарлық талапқа сай 
сойылды. Бұл көрсеткіш өткен жыл
мен салыстырғанда 39 процент тө
мендеген.    

Бүгінде «Бірыңғай автоматтан
дырылған басқару жүйесі» арқы
лы электронды түрде 40390 дана 
ветеринариялық анықтама  рәсім
делген. Жыл басынан бері ветери
нариялық-санитариялық бақылауға 
жататын 47 объектіге есептік нөмір 
берілген. Келеңсіз жайттар да жоқ 
емес. Мәселен, аудандар мен қалада 
ауыл шаруашылығы жануарларын 
ілеспе құжатсыз тасымалдап, заң 
бұзушылыққа жол берілген. Жыл 
басынан бері 965 нұсқама беріліп, 
25 айыппұл салынған. 

Мемлекет басшысы еліміздің 
экспорттық әлеуетін көтеруге қа
тысты нақты тапсырмалар бер-
ген болатын. Осы орайда биыл  
Өзбекстанға 285, БАӘ-ға 38 бас 
түйе экспортталған. Басқарма 

басшысының айтуынша, 2018 жы
лы эпидемиологиялық маусымда 
Конго-Қырым геморрагиялық қыз
басына қарсы қолайсыз 127 елді 
мекенге тиісті механикалық тазалау 
және залалсыздандыру жұмыстары 
жүргізілген. 

Қазір барлық салада электрон-
ды қызмет көрсету жүйесі іске 
қосылуда. Осы тұрғыда «Mobi-Vet» 
мобильдік қосымшасы әзірленді. 
Қосымша арқылы ветеринариялық 
ұйымдардың, дәріхана мекен-жай
ын, ветеринариялық препараттар
дың қанша көлемде келгенін білуге 
болады. 

Сондай-ақ, Е.Әпетов келер жыл
дан бастап алдын ала егу, диаг
ностикалық тексеру, бірдейлендіру, 
ветеринариялық препараттарды са-
тып алу, тасымалдау, мемлекеттік 
қызмет көрсету  жергілікті атқарушы 
органдардың ветеринариялық бөлім
деріне біріктірілетінін жеткізді. 

САЛАДАҒЫ ЖАҢАЛЫҚ – «MOBI-VET»

Сара АДАЙБАЕВА.СБ

INTERNET-KONFERENTSIIA

«Қазақстан Республикасының әкімшілік-
аумақтық құрылысы туралы» Қазақстан Респуб
ликасының 1993 жылғы 8 желтоқсандағы Заңының 
11- бабының 4-1) тармақшасына және Қазақстан Рес
публикасы Үкіметінің жанындағы Республикалық 
ономастика комиссиясының 2018 жылғы 12 
наурыздағы және 14 қыркүйектегі қорытындыларына 
сәйкес Қызылорда облыстық мәслихаты ШЕШІМ 
ҚАБЫЛДАДЫ және Қызылорда облысының 
әкімдігі ҚАУЛЫ ЕТЕДІ: 

1. Қызылорда қаласының мына көшелері:
1) «Сәулет-4» көшесі – «Жамал Байхожаев»;
2) «Сәулет-32» көшесі – «Құдайберген 

Сұлтанбаев»;
3) «Саяхат-12» көшесі – «Қалжан ахун»;
4) «Арай-15» көшесі – «Текей батыр»;
5) «Көктөбе» көшесі – «Асан Тайманов»;
6) «Сыр сұлуы» көшесі – «Бименді Баймаханов» 

есімдерімен қайта аталсын.

2. Қызылорда қаласының Қараша көшесіне 
қиылысып орналасқан атаусыз көше – «Айтмұрат 
Шаменов» есімімен аталсын.

3. Осы бірлескен шешім және қаулы алғашқы 
ресми жарияланған күнінен бастап қолданысқа 
енгізіледі. 

Қызылорда облысының
әкімі
______________ Қ. Көшербаев

Қызылорда облыстық
мәслихатының хатшысы
____________  Н. Байқадамов	

Қызылорда облыстық
мәслихаты 
25 сессиясының төрағасы
        ______________ И. Құттықожаев.

ЖОБА

                                                      БІРЛЕСКЕН ШЕШІМ ЖӘНЕ ҚАУЛЫ 

ҚЫЗЫЛОРДА ҚАЛАСЫНЫҢ КЕЙБІР КӨШЕЛЕРІН АТАУ 
ЖӘНЕ ҚАЙТА АТАУ ТУРАЛЫ

ЖАҢА ТЕХНОЛОГИЯ – 
ЖЕМҚОРЛЫҚТЫҢ ЖОЛЫН КЕСЕДІ



1 желтоқсан – Қазақстан 
Республикасының Тұңғыш 
Президенті күніне орай, 
облыстық полиция 
департаментінде мерекелік 
шара өтті. 

Шарада «Тұңғыш Президент­
тің өмір жолы» бейнеролигі 
департамент қызметкерлерінің 
назарына ұсынылып, Қазақстан 
Республикасының Ішкі істер 
министрі Қалмұханбет Қасымов­
тың құттықтау хаты оқылды.

Облыстық полиция депар­
таментінің бастығы, полиция 
полковнигі Қайрат Мұхитов 
жиналғандарды айтулы мереке­
мен құттықтады. 

Шара барысында қоғамдық 
тәртіпті қамтамасыз етіп, 
халықтың құқығы мен бостан­
дығының қорғалуы жолын­

да ерекше көзге түсіп, үздік 
нәтижелерге қол жеткізгені 
үшін полиция қызметкерлері 
мен ардагерлер марапатталды. 
Оның ішінде, мерзімінен бұрын 
полиция подполковнигі шені 
Тергеу басқармасы бастығының 
орынбасары полиция майоры 
Сәкен Сыздыққа берілсе, жеті 
қызметкер ІІ-дәрежелі «Ішкі 
істер органдарының үздігі» төс­
белгісімен марапатталды. 

Айта кетерлік жайт, марапат 
алғандардың қатарында құқық 
бұзушылықтармен күресіп, 
құқықтық тәртіптің қамтамасыз 
етілуі жолында аянбай еңбек 
етіп жүрген төменгі құрылым 
қызметкерлері, аудандық поли­
ция бөлімдері, қалалық полиция 
басқармасының қызметкерлері 
де бар. Шара концерттік 
бағдарламаға ұласты.

Бұрын бала күнімізде үйдің 
маңайындағы өзім қарайлас қыздармен 
бірге “үй” деген ойын ойнайтын­
быз. Сондағысы, қыздар екіге бөлініп 
екі үйдің адамы болып бір-бірімізге 
қыдырып, қуыршақтарды киіндіріп, 
оларға киім тігеміз. Концерт қойып, ән 
айтудан жарысып,  өзара түрлі жары­
стар да өткізетін едік. Ол уақыттарда 
біздің арамызда “қыз сынын” өткізу 
сәнде болды. Ойын болса да танысты­
ру дайындап, өз өнерімізді көрсетуге 
барынша дайындалатынбыз. Біріміздің 
жасаған дүниемізді екіншіміз 
қайталағымыз келмейді. Ер балалар 
азаннан кешке дейін доп қуалап, ләңгі 
теуіп, асық атады. Арасында оларға 
қосылып топай атып ойнаймыз. Күз 
келгеннен ауылдағылар үй-үйлеріне 
отын түсіреді. Өрмелеп шыға алсақ, 
сол отынның үсті біз үшін сахна. 
Осылайша, уақыттың өткенін білмей 
қаламыз. Мультфильмді анда-санда 
бір көреміз. Онда да теледидардың 
үстін ұрып тұрмасаң көріп отырған 
арнаңнан адасып қаласың. Әлеуметтік 
желі түгілі ұялы байланысты білген 
емеспіз. Анда-санда шыр еткен үй 
телефонының дауысын естиміз. Міне, 
менің балалық шағым осылай өткен. 
Қазір ше, қазіргінің балалары уақытын 
қалай өткізеді? Немен айналысады, не 
көреді? 

Телефонның әлегі...
Бүгінгі күннің балалары көзін 

тырналап ашып, телефонға жармаса­
ды. Жеті атасын білмесе де желінің 
желкенін желдей еседі. Телефонның 

қай жерінде не бар екенін сіз бен бізден 
артық біледі. Балаңызды бақыласаңыз, 
“қошақаным, қайдасың?” деп емес 
“джони-джони ес папа, итинг шуга 
нәу папа” деп күбірлеп отырғанын 
аңғарасыз. Кез келген баладан өлең ай­
тып берші десең осы өлеңді сарнап қоя 
береді. Ал, түстерді ағылшын тілінде 
айтып, санды ағылшынша санағанда 
баламыз вундеркинд болғандай 
қуанамыз. Бәрін білген дұрыс-ау, бірақ 

баланың санасы уланып жатқанына мән 
беріп жатқан ешкім жоқ. Одан қалды  
адамның бетіне жабысқан қоңыз, 
тамаққа түсіп кеткен құрт-құмырсқа, 
баланың ізінен қуған жылан, төбеден 
түскен өрмекші секілді бейнежазба­
ларды көргенде бала түгілі үлкеннің 
өзі шошиды. Осындай қорқынышты 
дүниелерден кейін бала түнімен жылап 
шығатыны айдан анық. Мұның бәрі 
жанның тыныштығын ойлап, жылама­
са болды деп қолына телефон ұстата 
салудан туған әдет. Осы күнге дейін 
сол телефонды ұстамай-ақ қанша бала 
өсті. Ешқайсысы ешкімнен кем болған 
жоқ. Бір өкінштісі, бүгінде ертегі 
тыңдайтын бала жоқтың қасы. 

Мультфильмнің әсері...
Балалардың екінші көретін дүниесі 

– мультфильмдер. Қазіргі таңда кез 
келген жанрдағы мультфильмдерді 
таңдап тұрып көруге болады. Теле­
дидардан көре алмасаңыз, интернет 
арқылы табасыз. Бірақ оның бала пси­
хологиясына әсері жайында қаперімізге 
ілмейміз. Мультфильм арқылы бала 
түрлі нәрсені таниды, санап үйренеді, 
түсті ажыратады, еңбекке икемделеді. 

Десек те, тәрбиелік мәні бар, мазмұнды 
мультфильмдердің жоқтығы жанға 
батады. Осыдан сәл ертеректе біздің 
қатарластарымыз “Қарлығаштың 
құйрығы неге айыр?”, “Ақсақ құлан”, 
“Қырық өтірік”, “Қаңбақ шалды” көріп 
өсті. Бұл мультфильммен бүгінгінің ба­
ласын таңқалдыра алмайсың. Олар шы­
тырман, қақтығыстан тұратын, түрлі 
зұлымдық иесін бейнелейтін «Өрмекші 
адам», «Маша мен аю», «Супермен», 
«Два Хвоста» секілділерді көреді. 
Отандық емес, шет елдік кейіпкерлерді 
жете таниды. Ал, олардан бала қандай 
әсер алуы мүмкін? Мәселен, орыстың 
Маша қызын жақсы көрмейтін бала 
жоқ. Ұйқыдан тұрған кез келген бала 

“аю” не “Маша” деп тұрады. Онысы  
Маша қызды қосып бер дегені. Шыны 
керек, кейіпкер жақсылыққа емес нағыз 
бұзықтыққа, қырсықтыққа тәрбиелейді. 
Мұны он рет айналдырсаңыз да балаңыз 
көріп отыра береді. Оның жасағанын 
кішкентайлар міндетті түрде  қайталап 
істейді. Бұл мультфильмнің баланы 
өзіне баурап алатын қандай құдіреті 
бар десеңізші? Танымал блогер Өркен 
Кенжебек өзінің бір жазбасында 

Маша қызға миллиардтаған қаралым 
жасалғандығын, әлемнің 25 тіліне ау­
дарылып, 130 телеарна контентінде 
тұрғандығын айтады. Осы арқылы орыс 
халқы өз құндылықтарын әлемге тара­
тып отыр. Ал, біздің аниматорлар қалай 
жұмыс жасауда? Бізде де мультфильм 
түсіруге лайықты эпостық, лиро 
эпостық, батырлар жыры жеткілікті. 
Өзгені емес өзімізді қамтуымызға әбден 
болады.   

Қазіргі күні там-тұмдап “Алдар 
көсе”, “Қажымұқан”, “Ертөстік”, 
“Құйыршық”, “Қоңыр қаз” секілді 
мультфильмдер шықты. Бірақ оны 
бала түгілі үлкендер дұрыс қабылдай 
алмаймыз. Неге дейсіз ғой? Себебі, 
кейіпкерлері өте тұрпайы. Қимыл 

қозғалыстары ыңғайсыз. Мәселен, 
Алдар көсені алайық. Продюсері Ар­
тур Краус бұл мультсериал шыққалы 
көрермендер сынына көп ұшырады. 
Өйткені, қазақтың мәдениетінен, 
құндылығынан бейхабар маманның 
жасаған кейіпкерлері сұрықсыз, кейбір 
тұстары қазақтың дүниетанымына келе 
бермейді. Тіпті, кейбір оқиғалары біз 
оқыған Алдардың іс-әрекетіне сай емес. 

Мультфильмдерге келгенде пси­
хологтардың өз айтары бар. Олардың 
айтуынша, мультсериалдардың көр­
сетілімінен соң балалардың  мінезінде 
агрессия және түрлі қорқыныштар 
пайда болады екен. Әсіресе, батыс 
пен жапондардың мультсериалдарын 
көрген балаларда фобия жиі кездесетін 
көрінеді. Ең қауіптісі – мультфильмдер 
балаларға балалықты емес, үлкен өмірді 
насихаттайды. Сол арқылы баланың 
көзқарасы өзгереді.

Қалай болғанда да әрбір ата-ана 
баласының болашағына, тәрбиесіне 
бірінші жауапты адам. Сондықтан мәні 
мен мазмұнына ерекше назар аударғаны 
абзал.

Ойыншықтар әлемі...
Балалық шағы соғыс жылдары­

мен тұспа-тұс келген аталарымыз 
ойыншықты білмей өсті. Олардың 
маңдайына ауыр тірлік жазылды, мой­
нына елдің жауапкершілігі ілінді. 
Кейінгілердің өзі томардың басы­
нан доп жасап ойнады. 80-жылдары 
көп болмаса да, бірді-екілі қуыршақ, 
зырылдауық секілді ойыншықтар бол­
ды. Онан бергілер түрлі ойыншықтарды 
ұстай бастады. Бірақ дәл қазіргідей 
емес...

Ойыншық – баланың дамуына, ой­
лау қабілетінің артуына, жан-жақты 
танып-білуге арналған құрал. Алайда, 
бүгінгі күннің ойыншықтарының балаға 
пайдасынан гөрі зияны шаш етектен. 
Көбінің құрамы улы болатынын талай 
мамандар айтып келеді. Ол бір бөлек 
әңгіме. Біз бала психикасының әсеріне 
тоқталсақ.

Дүкенге не базарға бара қалсаң,  
ойыншықтың сан түрін кезіктіресің. 

Қызыл-жасылды ойыншықтың қай­
сысын аларыңды білмей шатасасың. 
Ішінен әйтеуір бағасы тиімдісін алып 
шығасың. Алайда, оның сапасына еш 
назар аудармайсың. Бастысы, бала 
қуанса, ұнатса болғаны. Көбінің түсінігі 
осындай. 

Қыз бала көбіне қуыршақпен ой­
найды. Оның да түр-түрі шыққан. 
Қазір қуыршақтан оның жасауы көп-
ақ. Тарағы, айнасы, опа-далабы, төсек 
орны жетіп-артылады. Бала үшін 
алып бересіз. Міне, балаларыңыздың 
балалық шағын осындай ойыншықтар 
ұрлауда.

Енді ғана қалыптасып, ой-өрісі, 
таным-түсінігі дамып келе жатқан бала 
үшін мұндай ойыншықтар ауыр.

– Қазір дүкендерде адам шошырлық 
ойыншықтар қаптап кеткен. Олар 
баланың мінез-құлқына, ойлау қабі­
летіне кері әсерін тигізеді. Баласы үшін 
әрбір ата-ана ешнәрседен аянбайды. 
Дегенмен, оның бала ағзасына әсерін де 
ескерген жөн. Қорқынышты бейнедегі 
мультфильм кейіпкерлерін көрген бала 
психологиялық жарақат алуы мүмкін. 
Сондықтан ойыншық таңдарда баланың 
жас ерекшелігі мен талғамына баса на­
зар аударған дұрыс, – дейді психолог 
Гүлжазира Жалғасбекқызы. 

Бұл жерде қазақы ойыншықтардың 
аз екендігін де айтқымыз келеді. 
Бір кездері  “Bal Bala” компаниясы 
шығарған өнімді көріп барша қазақ 
қуанды. “Монстр хай”, “Тобот”, 
“Өрмекші адам” ойыншықтарын емес, 
баламыз қазақ тілінде сөйлейтін “Таз­
ша баламен”, ән шырқайтын “Қарақат” 
қызбен ойнайтын болды деп. Алайда, 
бұл ойыншықтардың сапасы жақсы 
болғанымен бағасы қарапайым халық 
үшін тиімсіз болды. Қазақы ойын­
шыққа қолжетімділік артпайынша, 
шет елдің қаңсығынан арыла алмайтын 
секілдіміз.

Қалай десек те, ойыншық баланың 
дамуына, дүниетанымын кеңейтуге, 
жақсылыққа үндейтін, саналы етіп 
тәрбиелейтін құрал болуы керек. Әрбір 
баланың болашағы үшін ата-ана жау­
апты десек, осы ретте оларға артылар 
жүк ауыр болмақ. Жалпы бала тәрбиесі 
ешқашан өзектілігін жоймайды. Сон­
дықтан телефон беріп, ойыншық таң­
дап, мультфильм көрсетерде мұқият 
болған абзал. Балаңыздың әрбір ісіне 
назар сала жүріңіз.

Сіздің балаңыз күндіз жүгіреді, 
ойнайды, балалармен жұлысады, 
арасында жылап та алады. 
Кеш батқанда шаршап құлап, 
түнімен шошып шығады. Мұны 
қатты шаршағаннан не болма-
са қорқынышты түс көргеннен 
деп жатамыз. Шын мәнінде 
балаңыздың неге жылайты-
нына назар аударып, қандай 
ойыншықпен ойнайтынын, теле-
дидардан не көретінін бақылап 
көріңізші. Сол кезде сұрағыңызға 
жауап табасыз, себебін де білесіз.

Мейрамгүл ДАУЫЛБАЙҚЫЗЫСБ

Шынар БЕКБАНСБ

OITÚRTKІ

ҚҰРМЕТТІ ҚЫЗЫЛОРДАЛЫҚТАР ЖӘНЕ 
ОБЛЫС ТҰРҒЫНДАРЫ!

«Қазгермұнай» БК» ЖШС атынан сіздерді Қазақстан 
Республикасының Тұңғыш Президенті күнімен 
құттықтаймыз!

Қазақстан Республикасының Тұңғыш Президенті күні 
– тәуелсіз Қазақстанның тағдырын анықтайтын тарихи 
таңдауда көрініс тапқан ұлттық бірлік символы! 

Нұрсұлтан Әбішұлы Назарбаев – көрнекті саяси қайраткер 
және табысты жас тәуелсіз мемлекеттің президенті ретінде 
Қазақстан болашағы үшін тарихи жауапкершілікті алған 
және жаһандық геосаяси тәртіпті нығайтуға елеулі үлес 
қосқан адам.

Осы мереке күні сіздерге денсаулық пен бақыт тілейміз! 
Қазақстандық қоғамда бейбітшілік пен тыныштық орнасын!  
Әр үйде молшылық болсын! 

Ізгі тілекпен,
 «Қазгермұнай» БК» ЖШС 

бас директоры  М.К.Мұстафаев.
 «Қазгермұнай» БК» ЖШС 

бас директорының
 бірінші орынбасары Тянь Кэцзянь.

Газетіміздің келесі нөмері 6 желтоқсан, бейсенбі күні шығады.

БАЛАҢЫЗ НЕ КӨРІП ЖҮР?

Елбасы «Бүгінде ұлттың бәсекеге қабілеттілігі 
оның білім деңгейіне байланысты. Кітап адамды 
жан-жақты дамытады, ой-өрісін кеңейтеді» де­
ген болатын. Облыстық мәслихат аппаратының 
қызметкерлері «Өзгерістерді өзіңнен баста» кіші 
бағдарламасы аясында «Кітап оқы – жетістікке 
қадам бас» атты іс-шараны Ә.Тәжібаев атындағы 
облыстық әмбебап ғылыми кітапханасы қызмет­
керлерімен бірлесіп өткізді.

Облыстық кітапхана директоры Нұржамал 
Мырзамұратова кітапхана ресурстарымен, арнайы 
клубтармен және орталықтармен таныстырды.  
«Жаңа әдебиеттер», «Жүкте және оқы» мобильді 

кітапханасы, цифрлы форматқа көшірілген және 
латын әліпбиін оқып-үйренуге бағытталған 
көрмелер келушілердің қызығушылығын тудыр­
ды. 

Мұнан соң оқырмандар Қалтай Мұхамеджанов 
атындағы кабинетте болып, қаламгердің 
мұрасымен танысты. Облыстық мәслихаттың ап­
парат басшысы Мэлс Қосмамбет қазақ халқының 
кеңес дәуіріндегі алмағайып тағдыры мен 
трагедиялық бейнесін айқын көрсеткен жазушы 
жайлы ой-толғанысын жеткізді. 

Мемлекет басшысының  «Төртінші өнер­
кәсіптік революция жағдайындағы дамудың 
жаңа мүмкіндіктері» атты Қазақстан халқына 
Жолдауына сәйкес осында ашылған коворкинг 
орталығы, IT-парк жұмысы, «Шаңырақ» интеллект 
орталығы, электронды оқу залы таныстырылды. 
Шара соңында облыстық мәслихат аппаратының 
қызметкерлері кітапханадан әдеби шығармалар 
жаздыртып алды. 

«СБ» ақпарат.

Осы кезге дейін «Қазақстан» 
РТРК» АҚ Басқарма 
төрағасының орынбасары, 
«BAQORDA media group» 
ЖШС бас директоры, «Қазақ 
радиолары» ЖШС бас директо­
ры қызметтерін атқарған журна­
лист қазіргі ақпараттар алама­
нында медиа өнімді сапалы етіп 
ұсынудың жолдарын баян етті. 

– Журналистің азаматтық 
ұстанымы берік, қоғамның 
түйінді тұсын тап басатын 
қырағы, тәуекелшіл болуы 
еңбегінің өнімді болуының 
басты себебі. Журналист 
– қоғамның барометрі. Ол 
басқалар байқамағанды байқап, 
ел мәселесіне сергектік таны­
тып, бұқараға жеткізіп қана 
қоймай, шешімін ұсына білуі 
қажет, – дейді ол. 

Сондай-ақ, журналистердің 
осы сала бойынша универси­
тетте төрт жыл білім алуына 
қатысты өз пікірін білдірді. 

– Журналистің бірінші 
сабағы – өмірдің өзі. Бүгінде ме­
диа саласы бойынша семинар-
тренинг, курстардың көбеюінің 
себебі осында. Ақындықты 
мамандық етіп оқыта алмайсың, 
журналисті де дәл солай. Тілші 
кәсіби тұрғыда жетілуі үшін 
өзіндік қабілеті, ұстанымы және 
тәжірибе қажет, – деді Мәди 
Манатбек. 

Жиында ақпаратты кең 
көлемде ұсыну үшін интер­
неттегі, әлеуметтік желідегі 
аудиторияны да қамту керек 
екенін еске салды. «Қазақ ра­
диоларын» басқарған уақытта 
бағдарламалардың әлеумет­
тік желідегі нұсқаларын да 
ұсынғанын айтып, тәжірибе­
сімен бөлісті. Семинар-тре­
нинг барысында студент­
тер сауалына жауап беріп, 
тілшілік тіршілігіндегі сын­
дарлы сәттерімен, қызықты 
оқиғаларымен бөлісті.

ТӘЖІРИБЕЛІ 
ТІЛШІ 
ТРЕНИНГІ

Сыр перзенті, журналист  
Мәди Манатбектің есімі елге 
етене таныс. «Туған жерге 
тағзым» акциясы аясын-
да өңірге келген журналист 
Қорқыт ата атындағы ҚМУ-
дың болашақ журналистеріне 
«Жаңа медиа: бүгінгі БАҚ және 
сөз бостандығы» тақырыбында 
семинар-тренинг өткізді. 

Айдана ЖҰМАДИНОВА.СБ

МЕРЕКЕЛІК МАРАПАТ

КІТАПХАНАДАҒЫ 
БІР КҮН

Кеше Жалағаш ауданында 
балалар технопаркі ашылды. 
«3D модельдеу», «Цифрлық 
білім беру бағдарламалары», 
«Робототехника» үйірмелері 
қазіргі заман талабына сай 
жабдықталған.

Бүгінде аудан орталы­
ғындағы Оқушылар үйінде 14 
үйірме жұмыс жасайды. Оның 
3-еуі техникалық бағытта.

Оқушылар үйіндегі балалар 
технопаркінің ашылу салтана­
тында аудан әкімінің орынбаса­
ры Жағыпар Тәжмаханов заман 
талабына сай жабдықталып, 
балалар игілігіне ашылған 
жаңа үйірмелердің жұмысына 
сәттілік тіледі. 

– Балалар технопаркі – 

оқушыларды ғылыми-техни­
калық шығармашылыққа бау­
луға бағытталған қосымша 
білім берудің жаңа форматы. 
Ауданда тұңғыш ашылып отыр­
ған технопарк жалағаштық оқу­
шылардың техникалық қабі­
леттерін дамытуға тың серпін 
береріне сенімдіміз, – деді ол. 

Айта кетейік, технопарк ро­
бототехника кабинетімен, 3D 
принтерлермен және тағы да 
басқа қажетті құрылғылармен 
жабдықталған. Ғимаратты жөн­
деу жұмыстарына және оны 
жабдықтауға аудандық бюд­
жеттен 10 миллион теңге қаржы 
бөлінді.

«СБ» ақпарат.

БАЛАЛАР 
ТЕХНОПАРКІ 
АШЫЛДЫ


